
— Մովսէս ջան, գնանք Կաթնաղբիւր ու մի լա՜ւ լա
ցենք, սիրտս լացել է ուզում:

— Բայց Թամար, երէկ գիշեր ձեր տանը հօրդ (Հրա
չեայ Յովհաննիսեանի), Յարութի (Մովսիսեան) եւ 
Յասմիկի (Տէր-Կարապետեան) ներկայութեան ուզում 
էիր այստեղ գալ՝ տխրելու..., իսկ հիմա պնդում ես, որ 
Կաթնաղբիւր գնանք լացելու համար:

— Այո’, Մովսէս ջան, այո՛, տխրելը միշտ կայ ու կայ, 
սիրտս լացել է ուզում... գնանք...:

Գացինք... : Ինքնաշարժներու շարանին սկիզբն ու 
վերջը չէր երեւեր: Ճանապարհին իւրաքանչիւր գիւղի 
մօտ, խճուղիի երկայնքին շրջանի աշակերտներն ու 
ժողովուրդը ծաղիկներով կը դիմաւորէին Մուշեղին՝ 
աւելի եւս շեշտելու ու խորացնելու յուղարկաւորներու 
վիշտը: Երբ գիւղին մօտեցանք, հեռուէն մեզ դիմաւո­
րեց Մուշեղի ձայնը, որ գնահատականը կու տար Խա­
չիկ Դաշտենցի «Ռանչպարների կանչը» գիրքի, ուր 
կ’եզրակացնէր. «•����	 �	•�•�� ���•�� ��� •�-

������� ���»: 

Շնորհիւ Թամարի «աներեսութեան» ու համար­
ձակութեան մենք, զիրար գրկած, բաւականին մօտիկ 
կանգնած էինք Մուշեղին:                 

Շռնդալից դամբանականներ խօսեցան կարգ մը 
գրողներ ու իր ընկերներէն ոմանք: Յատկանշական 
էին Վահագն Դաւթեանի արտասանած բանաստեղ­
ծութիւնն ու յատկապէս Սիլվա Կապուտիկեանի խի­
զախ ու գօտեպնդիչ խօսքը: Եթէ ուրիշներ Մուշեղի 
կողքին կը յիշէին նաեւ Սեւակն ու Մինասը, ապա Կա­
պուտիկեանը չվարանեցաւ Մուշեղին դասելու Գէորգ 
Չաւուշի, Հրայր Դժոխքի, Մուրատի, Սերոբ Աղբիւրի, 
Փեթարա Մանուկի, Սպաղանաց Մակարի եւ այլոց 
շարքին: Երբ ցրուելու պահը մօտեցաւ ու առյաւէտ 
պիտի բաժնուէինք Մուշեղէն, յանկարծ չդիմացայ ու 
բարձրաձայն սկսայ հեկեկալ...: Թամարը երկու ձեռ­
քերով ցնցեց զիս ու արնակալած աչքերով ուղիղ աչ­
քերուս նայելով՝ ըսաւ. 

— Դու մուսալեռցի ես ու դաշնակցական... քեզ չի 
սազում լաց լինել: Ես կին եմ, ինձ սազում է: Դու տղա

մարդ ես... ուշքի ե՛կ ու ձենդ կտրի՛... ամօթ է... տե՛ս՝ 
սասունցիք ո՞նց են ճանապարհում Մուշեղին...:

Ես զգաստութեան եկայ, աչքերս սրբեցի, հարազա­
տի նման գրկեցի Թամարին ու աւելցուցի.

— Դու ճիշդ ես, մեր պապերը ասում էին. « ���­-
���� ����€����� ���� ������ ‚�� ��ƒ��, ��� 
�’��
���„ ����� ���…� •���������...»

Հայ ֆիտայիներու հանդէպ սէր ու ակնածանք ունե­
ցող իմ հաւատարի՛մ ընթեցող, Մուշեղին հողին յանձ­
նեցինք •�
��� ����„ ������� ��	���:

* * *
Ամիսներ ետք, երբ մենք նստած էինք Վարուժի 

մօտ... դարձեալ  օղիի բաժակին շուրջ, առիթէն օգ­
տուելով՝ հարց տուի.

— Սօս ջան, երբ հիւանդանոց գնացիր, Մուշեղի 
վէրքը տեսա՞ր։

— Այո՛, ահաւոր էր...  
— Բա՞ց վիճակում, թէ՞ փակ.
— Փակ, վիրակապը վրան՝ ամբողջութեամբ արիւ

նոտած: Չլինի՞, թէ դու էլ ես կասկածում... :
— Սօս ջան,այստեղ մի անտրամաբանական հարց 

կայ, որ լուրջ կասկած է յարուցում դէպքի շուրջ։
— Ուշադիր լսում եմ...
— Նոյնիսկ եթէ Մուշեղը ձախ ձեռքով է վերցրել 

ու անխոհեմաբար դէպի իր կողմն է քաշել հրացանի 
փողը, ապա վէրքը պէտք է որ լինէր կեռասի հատիկի 
մը չափ փոքր, ոչ աւել: Իսկ եթէ վէրքը խնձորի մը չափ 
կամ աւել էր, ապա նշանակում է, որ առնուազն երկու 
կամ երեք մեթր հեռաւորութիւնից են կրակել իր վրայ: 

— Վէրքը խնձորից էլ աւելի մեծ պիտի որ լինէր,— 
բժիշկն էր ասում: Բայց իր ընկերները հաւատում էին, 
որ եղածն արկած է... քո ասածով դա ծրագրուած 
սպանութի՞ւն է... բնաւ պիտի չուզէի, որ... դա այդպէս 
լինէր: 

— Այո՛, բնաւ ցանկալի չէ, որ դա այդպէս լինէր, սա
կայն բոլորս էլ որսորդներ ենք եւ ինչ-որ չափով նաեւ՝ 
զէնքի մարդ: Այս հարցն արդէն իսկ քննարկել ենք ու 
եզրակացրել, որ դէպքի ներկայացուած ձեւը համոզիչ 
չէ: Մեր ունեցած զէնքի փորձառութիւնը դա է թելադ
րում...: 

— Դու համոզուա՞ծ ես, որ եղածը ծրագրուած սպա
նութիւն է։

— Ես համոզուած եմ, որ մեզի ներկայացուած 
պատմութիւնը խիստ կասկածելի է ու անհեթեթ այն
պէս, ինչպէս Սեւակի կամ Մինասի մահերը: Գուցէ 
իր ընկերներից մէկնումէկը սխալմամբ կրակել է իր 
վրայ, ու չեն ուզեցել բացայայտել... ճշմարտութիւնը:

— Գուցէ... դա էլ է տարբերակ, բայց դժուար թէ... :
Իմ կասկածամի՛տ ընթերցող, արդար ըլլալու հա­

մար այն ատեն ես վստահ չէի, որ ատիկա ծրագրուած 
սպանութիւն է: Սակայն, երբ  տարիներ ետք զրոյց 
ունեցայ հայրենի յայտնի գեղանկարիչներէն Էդիկ 

Հայ կյանք

ձախից աջ՝  Մովսէս Հերկելեան, Սոս Սարգսեան, 
Մուշեղ Գալշոեան

Բերդեանի հետ ու հարց տուի իր ուսուցիչներու մա­
սին, ան առաջին հերթին յիշեց Վանիկ Համբարձու­
մեանին ու ըսաւ. 

— Հայրենասէր, խիզախ ու տաղանդաւոր արուես
տագէտ էր, նա ինձ շատ էր օգնում դեռեւս երիտասարդ 
տարիքին, 1965-ին նրան էլ սպանեցին ճիշդ այնպէս, 
ինչպէս Մուշեղ Գալշոյեանին:

— Չեմ հասկանում:
— Այո՛, նրա համար էլ ասացին, որ ինքն իրան է 

խփել որսի հրացանով, եւ նոյն պատմութիւնն էին 
պատմում իր մասին: Իբրեւ թէ հրացանի խողովակից 
բռնած դէպի իրան է քաշել, ու զէնքը պայթել է չա
րաբաստիկ շիւղի մը հետեւանքով: Եթէ Գալշոյեանը 
անփորձ էր, ապա Վանիկը վարպետ որսորդ էր, 
այդպիսի անխոհեմութիւն չէր անի: Այն ատեն մենք 
կասկածում էինք, իհարկէ, սակայն, երբ Գալշոյեանի 
պատմութիւնը լսեցի, արդէն վստահ էի, որ երկուսն էլ 
յօրինուած են: Երբ Գալշոյանի դէպքը պատահեց, ես 
ասում էի. «Մի՛ հաւատացէք, նրան էլ սպանել են ճիշդ 

այնպէս, ինչպէս Վանիկին»։ Սակայն լսող չկար...:
Սիրելի՛ ընթերցող, Բերդեանի տուած վկայութենէն 

ետք եզրակացութիւնը կը վստահիմ ձեր խելամիտ ու 
արդար դատողութեանը:

* * *
Իսկ հիմա, իմ գրասէր ու բանիմա՛ց ընթերցող, ինծի 

վերապահուած չէ Գալշոյեանի գրականութիւնը գնա­
հատել, վերլուծել ու մեկնաբանել: Զայն արդէն իսկ  
արժեւորած են մեր ամենայայտնի գրականագէտներն 
ու գրողները, ինչպէս՝ Վահէ Օշական, Համօ Սահեան, 
Ալ. Թոփչեան, Ն. Դիմաքսեան (Վազգէն Էթիէմե­
զեան), Հրանդ Թամրազեան, Պերճ Զէյթունցեան, 
Յակոբ Կարապենց,  Հէնրիկ Էդոյեան, Ալպերթ Կոս­
տանդեան եւ դեռեւս շատ-շատեր: Ես անոնցմէ աւելի 
լաւ  պիտի չկրնայի ներկայացնել ու գնահատել իր 
գրական վաստակը, որ տակաւին իր մասնագիտա­
կան ուսումն ասիրողներուն կը սպասէ...: Սակայն թե­
րի պիտի մնար այս յուշագրութիւնը, եթէ չներկայաց­
նէի նաեւ իր «հոգեհանգստեան արարողութիւնը», որ 
կարծէք թէ իւրայատուկ խորհուրդ ու ոգեղէն իմաստ 
կը պարունակէ իր մէջ: Հակառակ անոր, որ  գրած ու 
որոշ առիթներով պատմած եմ այս դէպքը, սակայն իր 
շահեկանութեան համար չեմ վարանիր անգամ մը եւս 
հրատարակելու այն՝ որոշ յապաւումն երով ու թեթեւ 
հպումն երով:

Ծաղկաձոր, 1980, Դեկտեմբեր
Այդ օր հայրենի ամենաբարձր կարգի մտաւորակա­

նութիւնը, հարիւր յիսունէ աւելի կարկառուն դէմքեր 
հաւաքուած էինք Մերկելեանի անուան Ծաղկաձորի 
հանգստավայրը: Միակ սփիւռքահայը ես էի իրենց 
մէջ: Կազմակերպութեամբ «Թարգմանչաց տօներ» 
«կիսագաղտնի» միութեան այդ տարիներուն մշակու­
թայինի անուան տակ ազգային-քաղաքական բնոյթի 
ամենամեայ «հաւաքներ» տեղի կ’ունենային Ծաղկա­
ձորի մէջ, որուն մնայուն մասնակիցներէն էր նաև Մու­
շեղ Գալշոյեանը: Անոր «խորհրդաւոր» մահուան ցաւը 
տակաւին խորն էր, ու վէրքը՝ բաց: Առաջարկուեցաւ 
կէսգիշերին Կեչառիսի վանքը իջնել խմբովին՝ Մուշե­
ղի հոգիին մոմ վառելու եւ հոգեհանգստեան պաշտօն 
կատարելու... մանաւանդ որ այդ օր մեզ հետ էին նաեւ 
Էջմիածնէն երկու հոգեւոր հայրեր՝ յատուկ Վազգէն 
Վեհափառի կողմէ ղրկուած: Իսկ ես, նկատի առնե­
լով իմ յուզուող ըլլալու տկարութիւնս, կը տատամսէի 
միանալու խումբին: Սակայն Աննա Պետրոսեանը 
խրախուսեց զիս. 

— Գիտեմ՝ ընկերդ էր, դժուար է, սակայն վստահ 
եղիր, որ կը թեթեւանաս:

Այո՛, Մուշեղի հետ մտերիմ ընկերներ էինք, որուն կը 
վստահէի ամէն ինչ: Թէ՛ «Բագին» եւ թէ՛ ազգային-յե­
ղափոխական բնոյթի գրականութիւն կը տրամադրէի 
անոր, որոնց շարքին նաեւ՝ Սուրբ Գիրքը:

Ձմեռ էր: Կէսգիշեր ու ցուրտ: Լուսնի լոյսի հովանու 
ներքոյ կ’իջնէինք անխօս ու յամրաքայլ: Երբ հասանք, 
իրարու սպասեցինք ու միասնաբար մտանք եկեղեցի, 
որուն քանդուած գմբեթէն լուսինը լուսեղէն կալ մը ու­

Հայ կյանք

Ծաղկաձոր, Կեչառիսի վանք, դեկտեմբեր 1980 թ.

րուագծած էր սալայատակին: Բնազդաբար կիսալուս­
նի ձեւով շրջանակ մը կազմեցինք, ուր առաջին շարքի 
վրայ կեցած էին Էջմիածնէն երկու հոգեւորականներ, 
իսկ անոնց կողքին Լուսինէ Զաքարեանն ու կողակի­
ցը՝ Խորէն Պալեանը:

Բաց գմբեթէն երեւացող երկինքը պայծառ էր: Աստ­
ղերը շողարձակ մոմերու նման կը դիմաւորէին ու կը 
մեծարէին լուսնեակին, որ երկինքէն կախուած՝ կը 
հսկէր մեր վրայ...: Վարդապետները սկսան իրենց 
աղօթքը հնչեցնել, Կեչառիսի վանքը  վերակենդանա­
ցաւ, կարծէք, ու մենք կտրուած միջավայրէն ու իրար­
մէ՝ տեղափոխուեցանք կախարդական ոլորտներ...: 
Երբ հոգեհանգստեան արարողութիւնն աւարտած կը 
թուէր ըլլալ, ու քանի մը վայրկեան սառած լռութիւն 
տիրեց, յանկարծ աղաւնիներ սկսան խուճապահար 
թռիլ կիսափուլ տաճարի տարբեր անկիւններէն ու ծեր­
պերէն, բարձրացան երկինք ու ստուարաթիւ երամ մը 
կազմելէ ու քանի մը անգամ մաղուելէ ետք մեր գլխա­
վերեւը... անհետացան միջոցին մէջ:  Շնորհիւ Խորէնի 
ու Լուսինէի պահը կը լիանար «Աւո՜ւն- աւո՜ւն»ի, «Խոր
հուրդ խորին»ի ու «Սուրբ-սուրբ»ի միսթիկ երանգ­
ներով... : Ակամայ կը յիշեմ Մեծարենցին, ու «հոգիս 
քիչ-քիչ կը թաղուի անուրջին մէջ այս չքնաղ...» : Այն 
տպաւորութիւնն ունէի, որ Մուշեղը մեզ հետ էր, մեր 
կողքին... հոն ան ներկայ էր այդ պահուն...:

Իմ հաւատացեա՛լ ընթերցող, այնքան ալ դիւրին չէ 
նկարագրել նմանօրինակ ոգեղէն վիճակ մը, ուր տե­
ւողութիւնը կանգ կ’առնէ, ու... յաւիտենականութեան 
զգացողութիւնը կը պարուրէ քեզ...: 

Թէեւ կը կարծուէր, թէ արարողութիւնն աւարտած 
է, սակայն բոլորը հոն էին, ու տեղէն շարժող չկար... 
ամէն մարդ ինչ-որ բանի կը սպասէր, կարծէք: Լու­
սինէն անխօս քայլ մը առաջ անցաւ, ջերմեռանդ քր­
մուհիի մը հանգոյն ձեռքերը բազկատարած տարա­
ծեց դէպի լիալուսին ու սկսաւ. «Լո՜յս... արարի՜չ լու
սոյ...»... : Այս անգամ ան չէր երգեր եւ ոչ ալ կ’աղօթէր, 
այլ պարզապէս ուղղակիօրէն Աստուծոյ հետ զրոյցի 
բռնուած կը թուէր ըլլալ: Պահն աւելի եւս լարուեցաւ 
ու նուիրագործուեցաւ, կարծէք...: Երբ Լուսինէն կ’ա­
ւարտէր իր լուսեղէն հնչիւնները, յանկարծ չես գիտեր 
ուրկէ (ինծի՞ թուաց, թէ ուղղակի խորանէն) սպիտակ 
աղաւնի մը թռաւ, քանի մը անգամ մեր գլխավերեւը 
պտոյտ կատարելէ ետք երկինք բարձրացաւ ու հոն՝ 
երկնակամարին վրայ եւս, քանի մը անգամ թեւածելէ 
ետք դիմեց ուղիղ դէպի լուսնկան...: Ներկաներս ապ­
շած էինք ու հիացած: Ի՞նչ գործ ունէր այդ սպիտակ 
աղաւնին արարողութեան ողջ ընթացքին...: Եթէ խօս­
քը պարզապէս փախուստի մասին էր, ապա ինչո՞ւ 
միւսներուն հետ չթռաւ: 

Երբ դուրս ելանք վանքին բակը, ոմանք սկսան Սուրբ 
Հոգիի հետ համեմատել զայն, ուրիշներ ըսին՝ Մուշեղ 
Գալշոյեանի հոգին կը խորհրդանշէ, իսկ ոմանք ալ գե­
ղեցիկ  զուգադիպութեան մը կը վերագրէին... :

Բոլոր պարագաներուն ես խորապէս տպաւորուած 
ու զգացուած էի: Աննան մօտեցաւ ու թեւս մտնելով՝ 

ըսաւ.
— Գո՞հ ես, որ եկար... 
— Իհարկէ, իսկապէս թեթեւացած կը զգամ... իսկ 

Լուսինէի հմայքը ուրի՜շ էր այսօր: 
— Այո՛, Խորէնին ընկերակցութեամբ. երկուքն ալ 

տարբեր տրամադրութեան ու ոլորտներու մէջ էին...
— Յաւուր պատշաճի արարողութիւն մը չեղաւ... 

մինչդեռ Մուշեղի «տառ ու բանին» համարժէք գեղա
րուեստական «աղօթք»  մը եղաւ, որուն հոգեմտաւոր 
«վայելքը» դժուար թէ անգամ մը եւս կրկնուի... :

Իմ հաւատարի՛մ ընթերցող,
յաջորդ օրը նախաճաշի ընթացքին ու անկէ ետք 

խօսակցութեան նիւթը Մուշեղն էր, ներկաներէն իւ­
րաքանչիւրը յուշ մը, դրուագ մը կը պատմէր կամ 
կարծիք մը կը յայտնէր անոր մասին: Անոնք, որոնք 
ներկայ չէին, նախ զղջացած կը թուէին ըլլալ եւ ապա 
կ’ուզէին իմանալ ամէ՜ն մանրամասնութիւն, յատ­
կապէս աղաւնիներուն վերաբերող բաժինները...: 
 
Այո’, Մուշեղը սիրուած ու գնահատուած էր ազգին 
կողմէ: Եւ այս մէկը պատահական չէր: Պատահական 
չէր, որովհետեւ ան կու գար իր ժողովուրդի արմատ­
ներէն ու կը բաշխուէր ազգային ու համամարդկային 
տարածքներու վրայ՝ իբրեւ արժանաւոր շառաւիղն իր 
սասունցի պապերուն: Ան յաճախ կը կրկնէր. «Նոյ
նիսկ եթէ խորհրդային կաշկանդումն երը գոյութիւն 
չունենային, դարձեալ ես այսպէս պիտի գրէի»  ու 
կ’աւելցնէր. «Հարկաւոր է նոյն կէտին կրակել, մին
չեւ որ թիրախը ծակի կամ փշրուի»: Ան իր բացառիկ 
տաղանդով ու ամբողջական նուիրումով շարունակեց 
նոյն կէտին կրակել, սակայն մինչեւ որ «թիրախը փշ­
րուէր», զինք հեռացուցին մեզմէ՝ «նոյն կէտին կրա­
կելու» պատգամը կտակելով մեզ՝ բոլորիս... :

Մուշե՛ղ ջան,
«Թարգմանչաց տօներու» սերունդը շարունակեց 

կրակել նոյն կէտին, թիրախը փշրուեցաւ, ու մենք ան­
կախութիւն յայտարարեցինք: Սակայն այսօր այդ չա­
րաբաստիկ «թիրախները» այնքան շատ են ու բազ­
մազան, որ մենք ազգովին փշրուելու վտանգին տակ 
ենք: Չկաս դուն, չկան նոյն կէտին կրակող ընկերնե­
րէդ շատ-շատեր, սակայն կան պատգամն երուդ յանձ­
նառու եւ նոյն կէտին կրակող բազում հայորդիներ, 
որոնք ինչպէս որ Քրիստոսը մաքրագործեց իր Հօր 
Սրբազան Տաճարը, այնպէս ալ իրենք ուխտած են 
վնասազերծել մեր պապենական հայրենիքը եղինջ­
ներէն, տատասկներէն, մակաբոյծներէն  ու մանա­
ւա’նդ... առնէտներէն... : 

                                                                                

Հայ կյանք

Հին ու նոր գրչակներ, լուրջ ու խորհրդաւոր դէմքեր 
ինչե՜ր ըսես չգրեցին Հրաչ Փափազեանին մասին: Խե­
ղաթիւրուած տեղեկանքներ, ապատեղեկատուութիւն 
տարածող լուրեր, զրպարտանքներ, պարսաւանքներ, 
ստայօդ գրութիւններ եւ անվայել այլ խօսքեր, նոյնիսկ 
ծաղրանկարներ: Այլ խօսքով՝ սուտին ու կեղծիքին 
վրայ խարսխուած քարոզչութիւն ծաւալեցին:

Բոլոր տկարներուն զէնքը միշտ սուտն ու հայհոյու­
թիւնն է եղած:

Հրաչ Փափազեանի դէմ ստայօդ քարոզչութիւն կա­
տարած թերթերէն հոս կարելի է յիշել քանի մը հատը 
միայն, ինչպէս՝ «Սուրիա» (Հալէպ), «Երիտասարդ 
Հայաստան» (ԱՄՆ), «Լրաբեր» (Ամերիկայի համայ­
նավար օրկան), «Յառաջ» շաբաթաթերթ (Պէյրութ) եւ 
այլն:

Այս եւ նոյնանման թերթերու, որոնք պորտակապով 
կապուած էին իրենց նոյն տիրոջ՝ իբրեւ ամէնէն ցայ­
տուն եւ դիպուկ արտայայտութիւններու մասին, ու 
հակազդելու իմաստով հոս կը մէջբերենք Գահիրէի 
մէջ հրապարակուող «Յուսաբեր»-ի խմբագրականը, 
որ «Վերջամնացներէն, (Ընկ. Հրաչ Փափազեանի մա­
հուան առիթով)» խորագրի տակ կը գրէր. «Յարգուած 
ու սիրուած էր ամէն տեղ, ուր ապրած ու գործած էր: 
Բայց զերծ չէր մնացած նաեւ բամբասանքէ ու չարա­
խօսութենէ: Ինչե՜ր չըսուեցան ու չգրուեցան իր մասին: 
Ատեն մը նոյնիսկ «սուրիական հայրենիքի դաւաճան» 
կամ դաւաճաններու ուղեկից կոչեցին զինք: Օդանա­
ւով մինչեւ Անգարա ղրկեցին զինք՝ թուրք վարիչնե­
րուն հետ բանակցելու դեր մը վերագրելով իրեն:

«Այս բոլորին հանդէպ զարմանալիօրէն պաղարիւն 
ու անտարբեր, փորձն իսկ չէր ըրած հերքելու կամ ժխ­
տելու այս չարամիտ ու չարաբարոյ վերագրումները: 
Իր դատախազը իր խիղճն էր, եւ ինք անպարտ էր խղ­
ճին առջեւ: Ասիկա գիտէր ինք, գիտէինք նաեւ մենք: 
Գիտէինք, որ մեր գաղափարակա՜ն հակառակորդնե­
րը ատեն-ատեն Անգարա կը ղրկէին ամերիկեան 
օդանաւով կամ բրիտ. ռազմանաւով Դրօն եւ Իփէ­
կեանը, Հրաչ Փափազեանը եւ ուրիշներ:

«Մեր հանգուցեալ ընկերը Գահիրէ էր, երբ «լաւա­
տեղեակ» թերթեր գրեցին, թէ ինչ-որ դաւաճանի հետ 
Անգարա գացած է՝ Մենտերէսի այցելութեան...: Երբ, 
հազիւ զսպելով գարշանքը, այս «լաւատեղեակ»-նե­
րուն անասելի զրպարտանքը յայտնեցինք մեր ընկե­
րոջ, անտարբեր ու պաղարիւն, Աստուծոյ արարածնե­
րը լաւապէս ճանչցող, ան ըսաւ մեզի. «Այդ թերթերը 
կը հրատարակուին՝ նման բաներ գրելու համար: Կա­
րեւորութիւն մի՛ տաք»:

Հետեւաբար, Հրաչ Փափազեան, հակառակ ամէն 
տեսակի դժուարութեան՝ կրցաւ յաղթահարել բոլոր 
խոչընդոտներն ու մարտահրաւէրները` իր հեռատես, 

զարմանալիօրէն սառնասիրտ, անտարբեր ու իմաս­
տուն քաղաքականութեամբ:

Փափազեան անսահման սէր ունէր մանուկներու 
հանդէպ: Որեւէ ատեն աննկատ չէ առած զանոնք ու 
ուզած է գոհացնել անոնց անյագ հետաքրքրութիւնը: 

Վերջին տարիներուն, նախքան Պէյրութ հաստա­
տուիլը աւելի շատ Սուրիայէն դուրս եղած է, քան Սու­
րիա: Հակառակ յառաջացած տարիքին եւ խանգա­
րուած առողջութեան՝ յաճախակի ճամբորդած է, հիւ­
րանոցներ մնացած, տքնած է անտրտունջ: Ազգային 
իւրաքանչիւր յաջողութիւն մը մոռնալ տուած է անոր 
անձնական ցաւերն ու մտահոգութիւնները: Հիւանդու­
թեան վերջին շրջանին մէկ բան ամէն ատեն մղձա­
ւանջի պէս զինք կը զբաղեցներ, զինք կը տանջէր: Ան 
ալ հայութեան միութիւնն էր: Իր մօտ այցելողներուն 
միակ հասկնալի խօսքը, զոր կը կրկնէր. «Հայերը թող 
միանան, իրարմէ թող չբաժնուին»:

1957-ին Հրաչ Փափազեան կը փոխադրուի Պէյրութ, 
երբ անողոք հիւանդութիւնը սկսած էր արդէն գործել 
իր աւերը: Իր կեանքին վերջին ամիսները ծանր տա­
ռապանք մը կ’ըլլան իրեն համար: Յետ երկարատեւ 
հիւանդութեան ան աչքերը կը փակէ Երեքշաբթի, 16 
Օգոստոս 1960 թուականին, Լիբանանի այդ օրերուն 
հայաբնակ ամարանոցներէն Շթորայի մէջ: Խոր կս­
կիծի մատնելով այրին՝ Երանուհին եւ զաւակը՝ Վարդ­
գէսը, հարազատները, ապա հայութիւնը, գաղափա­
րակից ընկերները, սուրիացի արաբ ընկերներն ու 
բարեկամները:

«Արեւելք» օրաթերթը Չորեքշաբթի, 17 Օգոստոս 
1960-ի իր թիւին առաջին էջով Հրաչ Փափազեանի 
մահուան լուրը՝ մեծատառ վերնագրով իր ընթերցող­
ներուն այսպէս կը հաղորդէր. «ԲՈԼՈՐ ԸՆԿԵՐՆԵ­
ՐՈՒՆ ԵՒ ԲԱՐԵԿԱՄՆԵՐՈՒՆ ԽՈՐ ՑԱՒՈՎ ԿԸ ԳՈՒ­
ԺԵՆՔ ՄԱՀԸ ԸՆԿ. ՀՐԱՉ ՓԱՓԱԶԵԱՆԻ»1:

Հայ «Նեմեսիս»-ը, հետախոյզ առասպելն ու ազգային-
պետական գործիչը - Հրաչ Փափազեան (մաս 3)
Աւօ Գաթրճեան
Հրապարակագիր, բանասէր, Հալէպի հայագիտական հիմնարկի Հայ դատի դասախօս

Ապա, կը շարունակէ. «Երէկ գիշեր ստացանք հե­
տեւեալ հեռագիրը Պէյրութէն. 

««Ամենախոր կսկիծով կ’ողբանք մահը հանրային 
անխոնջ գործիչ եւ հաւատաւոր դաշնակցական ընկ. 
ՀՐԱՉ ՓԱՓԱԶԵԱՆի, որ տեղի ունեցաւ երէկ առա­
ւօտ, յետ երկարատեւ հիւանդութեան»: 

«Ընկ. Հրաչ Փափազեանի մահով հողին կու տանք 
հայ ժողովուրդի անզուգական զաւակներէն հան­
րային գործիչ եւ սուրիական խորհրդարանի երկար 
տարիներու անդամ, հաւատաւոր դաշնակցական մը 
ու Հայ Դատի ախոյաններէն մէկը: Ան երկար ատեն 
պահեց «Արեւելք»-ի արտօնատիրութիւնը:

«Ողբացեալ ընկերոջ գործին եւ ալեկոծ կեանքի 
մասին պիտի անդրադառնանք առանձին: Մինչ այդ 
յանուն մեր բոլոր ընկերներուն եւ բարեկամներուն 
կ’ոգեկոչենք քաղցր յիշատակը մեր անմոռանալի ըն­
կերոջ:

«Հողը թեթե՛ւ՝ սիրելի՛ ընկեր:
«Յուղարկաւորութեան տխուր արարողութիւնը պի­

տի կատարուի վաղը, Հինգշաբթի, 192 Օգոստոսի, 
առաւօտեան ժամը 9:00-ին, Ս. Նշան եկեղեցին»3:

Հինգշաբթի, 18 Օգոստոսի, առաւօտեան ժամը 
9:00-ին, Պէյրութի Ս. Նշան մայր եկեղեցւոյ մէջ ազ­
գային յուղարկաւորութիւն կը կատարուի՝ նախագա­
հութեամբ Մեծի Տանն Կիլիկիոյ կաթողիկոս Ն.Ս.Օ� 
.Տ.Տ. Զարեհ Ա.-ի:

Արարողութիւններէ յետոյ խորիմաստ դամբանա­
կան մը կը խօսի Վեհափառը՝ առաւելաբար ծանրա­
նալով Հրաչ Փափազեանի ազգային գործունէութեան 
ցայտուն գիծերուն վրայ՝ իբրեւ հեռատես եւ խոհուն 
ղեկավար, անձնուրաց ազգային գործիչ եւ սիրուած ու 
յարգուած առաջնորդ: Երջանկայիշատակ Զարեհ Ա. 
Վեհափառը այսպէս կը սկսէր իր դամբանականը 
Հրաչ Փափազեանի դագաղին առջեւ. «Սգակի՛ր բա­
րեկամներ, ծանր պարտականութիւն է ինծի համար 
այս եկեղեցիին մէջ խօսիլ դամբանականը մէկու մը, 
որ իր ամբողջ կեանքին տեւողութեան գիտակցաբար 
խուսափեցաւ իր մասին խօսիլ տալէ: Ծանր պարտա­
կանութիւն, որովհետեւ հանգուցեալ Փափազեանը 

եղաւ այնպիսի մեծութիւն մը մեր ազգին մէջ, որ իր 
մասին գաղափար յայտնելը կը վախնամ կարելի չըլ­
լայ եւ պակսեցնէ իր բնական արժանիքները»4: Վեհա­
փառը գլխաւոր կ’ընդգծէ Հրաչ Փափազեանի մօտ 
կիրքի ու քինախնդրութեան բացակայութիւնը, այլեւ 
անոր իրատեսութիւնը հայ կեանքի բոլոր երեւոյթնե­
րուն հանդէպ:

Եռագոյնով ծածկուած դագաղը յուղարկաւորներու 
հոծ բազմութեան մը շքերթով, մեծամասնութեամբ 
նախկին հալէպահայեր կ’ուղղուին Ֆըրն աշ-Շըպպե­
քի Ազգային գերեզմանատունը, որուն մատրան մէջ 
առաջին հերթին դամբանական կը խօսի մտաւորա­
կան, ազգային գործիչ Կարօ Գէորգեան՝ յանուն ՀՅԴ 
Բիւրոյին եւ կուսակցական մարմիններուն:

Իր դամբանականին մէջ Կարօ Գէորգեան հետեւ-
եալ տողերը պիտի արտասանէր. «Ազգային գործիչի 
եւ քաղաքական մարդու իր բոլոր ընդունակութիւննե­
րը ի սպաս դրաւ ան հոն եւ տասնամեակներով գոր­
ծեց ժողովուրդի ծոցին մէջ ժողովուրդին համար, թէ՛ 
իբրեւ ներկայացուցիչը իր պատկանած կուսակցու­
թեան, թէ՛ իբրեւ ազգային մարմիններու ժողովական 
եւ թէ՛ իբրեւ պարզ անհատ մը, իբրեւ Հրաչ Փափա­
զեան: Սիրուեցաւ եւ յարգուեցաւ ոչ միայն ազգային 
շրջանակներէ, այլեւ Սուրիոյ ղեկավարութենէն: Այդ 
յարգանքին ու սիրոյն արտայայտութիւնն ալ եղաւ իր 
ընտրութիւնը, երկու անգամ՝ իբրեւ սուրիական 
խորհրդարանի անդամ»5:

 Յանուն Հ. Յ. Դաշնակցութեան Հրուանդանի6 եւ 
Լեռնավայրի7 Կեդրոնական կոմիտէներուն դամբա­
նական կը կարդայ բանաստեղծ, հասարակական 
գործիչ Մուշեղ Իշխան, որ շատ սեղմ, այլ տպաւորիչ 
գիծերու մէջ կը ներկայացնէ Հրաչ Փափազեան մար­
դու ու ղեկավարի գլխաւոր արժանիքները՝ առաւելա­
բար ծանրանալով անոր խառնուածքին վրայ, ուր 
միտքը, հոգին ու կամքը գտած էին իրենց արդիւնաւոր 
ներդաշնակութիւնը: Մուշեղ Իշխան Հրաչ Փափա­
զեանի մասին կը հաստատէ. «Ո՛չ գրչի մարդ էր ընկ. 
Հ. Փափազեան, ո՛չ բեմի, այլ իսկական ղեկավար մը, 

Դեմքեր և դեպքեր

Ընդհանուր ժողովի մասնակիցներու մէջ է Հրաչ Փափազեանը

աննկուն վարիչ մը, հեղինակաւոր կազմակերպիչ մը, 
որուն համար գո՛րծն էր էականը եւ գործին յաջողու­
թեան մէջ կը փնտռէր հանրային ծառայութեան իմաս­
տը»8:

Իշխան, անդրադառնալով Փափազեանի հեղինա­
կութեան մասին, ընդգծած է՝ ըսելով. «Գաղտնիքը 
պէտք է փնտռել ընկեր Հրաչի բացառիկ խառնուած­
քին մէջ: Քիչ անգամ մարդու մը անձը այդքան գեղեց­
կօրէն իրարու կը միացնէ մտքի, սրտի եւ կամքի հա­
ւասարազօր արժէքներ՝ ստեղծելու համար նկարագի­
րի այն հազուագիւտ ներդաշնակութիւնը, որ մեծ մար­
դու տիպարը կը յատկանշէ: Բոլոր անոնք, որ քիչ, թէ 
շատ մօտէն ճանչցած են զինք, պիտի վկայեն անպայ­
ման, որ հաւասարակշռութեան մարմնացումն իսկ էր 
ընկ. Հրաչ Փափազեան: 

Որքան սառնարիւն դատողութեան մարդ, նոյնքան 
նուրբ եւ խորունկ զգացումներու տէր, ան գիտցաւ ամ­
բողջ կեանքի ընթացքին ըլլալ հեռատես, վճռական, 
ուժեղ, բայց նոյն ատեն գերազանցօրէն մարդկային, 
պարկեշտ ու շիտակ»9:

Կարօ Գէորգեանի եւ Մուշեղ Իշխանի դամբանա­
կաններէն ետք Հրաչ Փափազեանի մարմինը ընդհա­
նուր յուզումի եւ երկիւղած յարգանքի մէջ կը յանձնուի 
հողին:

Հրաչի մահուան գոյժը բնականաբար ցնցած էր 
ազգային, կուսակցական եւ սուրիական պետական 
աւագանին: Անոր մահուան յաջորդող օրերուն բազ­
մաթիւ գործիչներ, արաբական եւ հայկական թերթեր 
մեծ բաժին տուին անոր մասին:

Տեղական մամուլը յատուկ լուսարձակի տակ կ’առ­
նէ ու կը ներբողէ Հրաչ Փափազեանի արժանիքները:

Այսպէս, օրինակ՝ «Աշ-Շեպապ» թերթը, որուն ար­
տօնատիրոջ Պ. Մուհամմետ Թալասի սերտ բարեկա­
մը եղած է Փափազեանը, անոր մահուան տխուր առի­
թով կը գրէ. «Ողբացեալը հայրենասէր, մեծ ղեկավար 
մըն էր, պայքարի ջահակիր, ազատագրութեան հերոս 
եւ մտերիմ բարեկամը Սաատ Ալլահ ալ-Ժապրիի: Ան 
պայքարեցաւ ֆրանսական գաղթարարութեան դէմ, 
մասնակցեցաւ առաջին ղեկավարներուն հետ Սուրիոյ 
ազատագրութեան սրբազան պայքարին: Ան իր թեր­
թը ի սպաս դրաւ Սուրիոյ ազատագրութեան, ինքնա­
կալութեան եւ անկախութեան դատին: Անոր կեանքը 
բեղուն գործունէութեամբ ու անսահման զոհողութիւն­
ներու շարք մը եղաւ»10:

Իսկ «ալ-Հաուատէս» թերթի արտօնատէր Հիւսէյն 
Շաապանի Հրաչ Փափազեանի մահուան լուրը տալէ 
յետոյ կը գրէ. «Հրաչ Փափազեան մեր հայ եղբայրնե­
րուն մեծ ղեկավարներէն մէկն էր: Բարձր զարգացու­
մի տէր, արթուն եւ ուշիմ մեծ անձնաւորութիւն մը: Ան 
երկար տարիներ երեսփոխան եղաւ սուրիական 
խորհրդարանին մէջ: Հաւատարիմ եւ անձնուէր էր իր 
երկրորդ հայրենիքին՝ Սուրիոյ: Անձնական բարե­
կամն էր Սուրիոյ բոլոր կազմակերպութիւններու ղե­
կավար մեծ անձնաւորութեանց, որոնք կը յարգէին 
զինք, իր պայծառ գաղափարներուն, յստակ տեսա­

կէտներուն, խոր անկեղծութեան, հաստատ ու ան­
նկուն նկարագրին եւ օրինակելի պարկեշտութեան 
համար»11։


Այնուհետեւ «Պարղ աշ-Շիմալ» թերթը Հրաչ Փա­

փազեանի մահազդը հրատարակելով՝ առանձին 
գրութեամբ մը կ’անդրադառնայ անոր կեանքին եւ 
գործին:

Տեղական արաբերէն օրաթերթերէն «աթ-Թեր­
պիէ» եւ «ալ-Ուաթան» գոհացած են՝ հաղորդելով 
Հրաչ Փափազեանի մահուան լուրը եւ արտատպելով 
մահազդը միայն: Լուրը հաղորդած է նաեւ Հալէպի 
հեռագրական գործակալութիւնը (Պետեւի Թէմմամ)36:

Միւս կողմէ՝ հայկական մամուլը Հրաչ Փափա­
զեանի մահուան լուրը նախ՝ հաղորդեց, ապա՝ շուրջ 
50 օրերու վրայ երկարող խմբագրականներով, վկա­
յութիւններով, սրտի խօսքերով եւ այլ գրութիւններով 
անոր կեանքի, արժանիքներու մասին նիւթեր հրա­
պարակեց: 

Շաւարշ Միսաքեան Հրաչ Փափազեանի մահուան 
առիթով «Յառաջ» օրաթերթի մէջ՝ «ՅԱՌԱՋ» ստո­
րագրութեամբ, «Օրուան խօսքը» ենթագլուխի տակ 
«Փոս մը եւս» խորագրով՝ Վահան Նաւասարդեանի 
կարեւոր մէկ բանաձեւումը մէջբերելով՝ կը գրէ. 
««Հանրային կեանքի եւ մտաւոր անդաստանի մէջ 
բացուած փոսերը ո՛չ հառաչանքով կը փակուին, ո՛չ ալ 
արցունքով»» ընթացք կու տայ իր գրութեան՝ ըսելով. 
«Այդպէս պիտի գրենք այլեւս ամէն անգամ, որ հան­
րային դէմք մը անհետանայ՝ նոր պարապ մը ձգելով 
իր ետին:

«Այդպէս կը գրենք ուրեմն այսօր, երբ Հրաչ Փափա­
զեան կ’երթայ միանալու մեզմէ առյաւէտ բաժնուած 
մեծ ընկերներուն»12:

Շ. Միսաքեան, շարունակելով, կը հաստատէ. 
«Պարզ եւ համեստ, Հրաչ Փափազեան չէր սիրեր իր 
մասին խօսիլ: Իր բերնէն չէ, որ պիտի լսէինք այն պա­
տասխանատու պաշտօնները, զորս ստանձնած էր եւ 
յաջողութեամբ գլուխ հանած: Ինք չէ, որ պիտի պատ­
մէր այն դերը, զոր խաղացած է Ճեմալ Ազմիի եւ Պե­
հաէտտին Շաքիրի ահաբեկումներուն մէջ»13:

Իսկ Աթէնքի մէջ լոյս տեսնող «Ազատ օր» օրաթեր­
թի «Խմբագրական նոթեր» խորագրի տակ խմբագիր 
Վազգէն Եսայեան «Հրաչ Փափազեան»-ով կը սկսի 
իր նոթերուն, հոն կը կարդանք. «Շաբաթ մը առաջ 
Պէյրութէն քաշուած հեռագիր մը գուժեց մահը մեր վե­
թերան ընկերներէն Հրաչ Փափազեանի:

«Քիչերուն ծանօթ է մեր ողբացեալ ընկերը:
«Այդ քիչերուն մէջ ենք նաեւ մենք, որ քիչ ճանչցանք 

զինքը, երբ Յունաստան կը գտնուէր 1924-26 թուա­
կաններուն:

«Ինք ուզեց, որ քիչ ճանչցուի:
«Բազմութիւններու մարդը չէր:
«Միշտ նախընտրեց, գոնէ Յունաստանի մէջ, մե­

նութիւնը:
«Բեմերու մարդ չէր: Բայց փոխաբերական իմաս­

տով՝ բեմադրութիւններու մղիչ ուժն էր՝ միշտ մնալով 

Դեմքեր և դեպքեր

քուլիսներու ետին: Ըսել կ’ուզենք՝ փառքի եւ խօսքի 
մարդ չէր, այլ գործի:

«Եւ իր գործի մասին չխօսեցաւ երբէք»14: 
Միւս կողմէ՝ բժիշկ Յարութիւն Տէր Ղազարեան 

Հրաչ Փափազեանի բնաւորութեան մասին «Արե­
ւելք»-ին մէջ այսպէս կ’արտայայտուէր. «Հրաչը փայ­
լուն դիւանագէտ, քաղաքական հասունութեան տէր, 
ազնիւ, բարեհամբոյր հանրային գործիչ մը եղաւ:

«Մտաւորականի մը վայել ճոխ հմտութեամբ բոլոր 
խնդիրներու մասին իր կարծիքը կը յայտնէր համոզիչ 
լեզուով մը:

«Օժտուած էր նախաձեռնութեան անվիճելի ոգիով 
մը»15:

Հ. Յ. Դաշնակցութեան ղեկավար Հրաչ Փափա­
զեանի հեռատես եւ իմաստուն քաղաքականութիւն 
վարելու, ինչպէս նաեւ հայրէնասիրութեան իրողու­
թեան ցայտուն մէկ օրինակը կը ներկայացուի «Հայ­
րենիք» օրաթերթի մէջ՝ Վահան Փորթուգալեանի 
խիստ կարեւոր խոստովանութեամբ:

Մկրտիչ Փորթուգալեանի զաւակներէն Վահանը 
համբաւաւոր դատաւոր էր եւ Սուրիոյ վրայ ֆրանսա­
կան գաղութատիրութեան շրջանին (1930-ականներ) 
Հալէպի դատական բարձրագոյն ատեանի նախա­
գահն էր: 1947-ին վերջնականապէս Ֆրանսա հաս­
տատուելէ ետք Վահան Փորթուգալեան դարձած էր 
Էքս-Ան-Փրովանսի վճռաբեկ ատեանին նախագահը: 
Ան մահացած է 1974-ին:

Արդ, ֆրանսական ատեաններու նախկին նախա­
գահ, հայ կամաւորական գունդերու հին սպայ Վա­
հան Փորթուգալեան, որ Երկրորդ աշխարհամարտի 
ընթացքին պաշտօնով գտնուած է Սուրիա, հետեւեալ 
ուշագրաւ յայտնութիւնը կ’ընէ Հրաչ Փափազեանի 
մասին. «Ժամանակին «Յառաջ»-ի մէջ, «Վիժած յար­
ձակման մը պատմութիւնը» գրի առնելով՝ յիշեցինք, 

թէ 1940-ի սկիզբը էր, զօր. Վէյկան՝16 վերին հրամանա­
տար ֆրանսական ուժերու Միջերկրական Արեւելքի 
մէջ, յարձակում մը կը պատրաստէր Խորհրդային 
Միութեան վրայ՝ թրքական գործակցութեամբ («Յա­
ռաջ», 5 եւ 12 Օգոստոս 1958):

«Յիշած էինք, իբր անձնական վկայութիւն, թէ զօր. 
Վէյկանի սպայակոյտէն երկու սպայ Հալէպ եկան եւ 
փափաք յայտնեցին տեսակցելու հայ «հակախորհր­
դային», այսինքն՝ Դաշնակցական կուսակցութեան 
ներկայացուցիչներուն հետ: Կ’ուզէին իմանալ, թէ կու­
սակցութիւնը յանձն կ’առնէ՞ ապստամբութիւն յարու­
ցանել Խորհրդային Հայաստանի մէջ՝ դիւրացնելու 
համար արշաւող բանակին մուտքը:

«Ստացած էին բացասական պատասխան:
«Զանց առած էինք հայ խօսակիցներուն անուննե­

րը՝ նկատի ունենալով իրենց բնակավայր Մ. Արեւելքի 
անկայուն վիճակը եւ աննախատեսելի ելեւէջները: 

«Հրաչ Փափազեան իր մահկանացուն կնքեց: 
«Այժմ կրնանք առանց անպատեհութեան եւ յա­

ղագս պատմական ճշմարտութեան յայտնել, թէ ինքն 
էր պարագլուխը, որ առանց ազդուելու վերին հրամա­
նատարի աշխարհահռչակ հմայքէն եւ ներշնչուելով 
միայն հայրենիքի շահէն՝ մերժեց իր կուսակցութեան 
մասնակցութիւնը ծրագրուած բախտախնդրու­
թեան»17:

Հ.Յ.Դ.  շարքայիններու եւ մօտ պարագաներու 
կարծիքն է եղած, որ Հրաչ Փափազեան վարած է շատ 
համեստ կեանք մը: Ազգային, պետական ու կուսակ­
ցական գործունէութեան պատճառով ան զուրկ մնա­
ցած է վայելելէ ընտանեկան պատշաճ կեանքի մը 
ջերմութիւնը: Ունէր որդեգիր զաւակ մը՝ Վարդգէսը, 
որ յաճախած էր Ազգ. Հայկազեան վարժարան:

Վերջապէս, Հրաչ Փափազեանի անունը անքակ­
տելի կերպով եւ ոսկեայ տառերով գրուած ու ամուր 

կապուած կը մնայ երկու կարեւոր բնագաւառներու 
մէջ, մէկը՝ յեղափոխական՝ 1920-ական թուականնե­
րու, Հայոց ցեղասպանութեան պատասխանատու թր­
քական պետութեան ներկայացուցիչները պատուհա­
սող դաշնակցական արդարագործներու «Նեմեսիս»� 
-ի գործունէութեան՝ իբրեւ գլխաւոր կազմակերպիչնե­
րէն մէկը: 

Քաջ գիտակցելով՝ կը հաստատենք, որ առանց 
իրեն այդ ահաբեկումները հաւանաբար գլուխ կր­
նային չելլել:

Իսկ երկրորդը՝ դիւանագիտական-քաղաքական. 
երկու շրջան ընտրուած երեսփոխան սուրիական 
խորհրդարանին: Քաղաքագէտ, ճկուն ու հեռատես, 
իւրայատուկ այս դէմքը իր առաքելութեան ընթացքին 
ամբողջական գիտակցութեամբ եւ յանձնառութեամբ 
գործեց:

Անոր էութեան մէջ գոյութիւն ունէր չորս հիմնական 
յատկանիշներ՝ արդարադատ մարդը, ազգանուէր 
հայը, գաղափարապաշտ կուսակցականը, նախան­
ձախնդիր եւ իմաստուն պետական գործիչը:

Իբրեւ սուրիացի ազգային գործիչ՝ Հրաչ Փափա­
զեանի գործունէութիւնը Սուրիական Հանրապետու­
թեան քաղաքական, հասարակական կեանքին մէջ, 
անոր շահած փորձառութիւնը, ինչպէս նաեւ բարձր 
արժանիքները եւ անոր դիւանագիտական իմաստու­
թիւնն ու խելքը, անկասկած, երաշխիք մըն էին փայ­
լուն ու հռչակաւոր դառնալու Սուրիոյ պետական վեր­
նախաւին մօտ: Այդ իսկ պատճառով անոր վարկը նոյ­
նիսկ իր մահուընէ ետք բաւարար եղաւ, որ դիւրութիւն 
ընծայէ շատ մը կարեւոր իրագործումներու գործըն­
թացի մէջ: Այստեղ բաւական է նշել միայն մէկ օրի­
նակ. 1967-ին Սուրիոյ կառավարութեան կողմէ հրա­

պարակուեցաւ հրամանագիր մը, որով բոլոր մասնա­
ւոր վարժարաններու տնօրէնները պիտի նշանակ-
ուէին կրթական նախարարութեան կողմէ, ու անոնք 
պիտի հսկէին պետական կրթական ծրագիրի լրիւ 
գործադրութեան: Նոյն հրամանագրով ամբողջովին 
կ’արգիլուէր հայերէնի դասաւանդութիւնը։

Սուրիոյ հայկական վարժարաններու դիմագրաւած 
տագնապի առնչութեամբ Բերիոյ Հայոց թեմի օրուան 
ազգային իշխանութիւնը զօրաշարժի ենթարկեց ազ­
գային ու պետական գործիչները, ազգային սրբու­
թեան պահպանման՝ հայերէն դասաւանդութեան 
պահերու վերատիրանալու համար: Այդ կարեւոր աշ­
խատանքը օրին վստահուած էր պետական երեսփո­
խան մեթր Գրիգոր Էպլիղաթեանի, որ ոգի ի բռին 
պայքարեցաւ հայապահպանման արմատական հիմք 
ծառայող հայերէնի դասաւանդութեան պահերու վե­
րատիրացումին:

Այդ գործընթացի մէջ կարեւոր հանդիպումի մը ըն­
թացքին օրուան սպայակոյտի պետ զօր. Մուսթաֆա 
Թլասի եւ յատկապէս վերջինի տիկնոջ՝ Լեմիա ալ-
Ժապիրիի շեշտակի հարցումը. «Դուն հանգուցեալ 
Հրաչ պէյի կողմնակիցներէ՞ն ես, թէ՞ իր հակառակորդ­
ներէն» ու մեթր Էպլիղաթեանի դրական պատասխա­
նէն ետք տիկին ալ-Ժապիրի զօրավարին ըսած է. 
«Մուսթաֆա՛, ասոնք իրական ուաթանիներ են (ազ­
գայնական), եւ պէտք է իրենց օգնես»18: Անշուշտ, ար­
դիւնքին քաջածանօթ ենք, եղած է բաւական դրական 
ու արդիւնաւէտ, հայկական վարժարաններէն ներս 
հայերէն դասապահերը վերականգնած են: Անկաս­
կած, շնորհիւ մեթր Էպլիղաթեանի իրաւաբանի հմ­
տութիւններուն, սակայն Հրաչ պէյ Փափազեանի յետ­
մահու շարունակուող վաստակի միջնորդութեան: 

Ահաւասիկ երեսփոխան Հրաչ Փափազեանի տե­

սակի զօրութիւնը, իւրայատկութիւնը, արժանիքի ան­
ժամանցելիութիւնը:

Հրաչ իր ամբողջ կեանքի ընթացքին գործեց հաւա­
տարմօրէն, եղաւ ուղղամիտ, լայնամիտ, անկաշառ, 
հանրային պարկեշտ գործիչ եւ ճշմարիտ հայրենա­
սէր: Համեստ եւ պարզ իր ապրումով եւ սակայն մեծ է 
եղած սիրով ու գործով: Կեղծիք եւ նեղմտութիւն չէ 
գիտցած երբէք: Անձնուիրութեան եւ զոհողութեան 
տիպար ու անշահախնդիր է եղած: Անձնական, նիւ­
թական շահագործումի եւ կիրքի իբրեւ միջոց չէ օգ­
տագործած իր ստանձնած պաշտօններն ու պարտա­
կանութիւնները: Թէեւ անոր քսակը համեստ եղած է, 
սակայն գոհ եւ ուրախ եղած է, այլ խօսքով՝ նիւթական 
ապօրինութեան եւ սայթաքումի ծանրութեան տակ 
չեն ճմլուած անոր սիրտն ու խիղճը: Իր գործերուն մա­
սին երբէք արտայայտուիլ չսիրող, ուրիշներու կողմէ 
իր ներկայութեան իր մասին եղած գովեստները մեր­
ժող, յոգնիլ չգիտցող, գործի մարդու առաքինութիւն­
ներով օժտուած յեղափոխական գործիչն էր Հրաչ 
Փափազեան: Կիրք ու բարկութիւն չէ ունեցած երբէք 
խօսակցութեան եւ վիճաբանութեան ընթացքին: Գա­
ղափարի, համոզումի, կարծիքի տարբերութեան հա­
մար չէ անարգած, չէ ցաւցուցած ուրիշները: Բարկա­
ցած է, սակայն չէ մեղանչած: Մեղմ եւ անուշ խօսքե­
րով մեղմացուցած է խօսակիցը եւ համոզած զայն:

Ան երկար տարիներ նախանձախնդրօրէն եւ ան­
ձնուիրաբար իր բաժինը բերաւ սուրիական օրհնեալ 
հայրենիքի հողային ամբողջականութեան, ազատու­
թեան, խաղաղութեան, ապահովութեան եւ զարգաց­
ման ու բարգաւաճման առաքելութեան:

Հրաչ Փափազեան՝ պատկառազդու անուն մը, որ ոչ 
միայն սուրիահայ կեանքին մէջ ուրոյն իր տեղն ունի, 
այլև ժամանակակից հայոց պատմութեան մէջ քան­
դակուած է: Այդ պատճառով ալ շատեր, յատկապէս 
անմիջական կապ ունեցողներ կամ այսպէս կամ այն­
պէս առնչուողներ անոր հանդէպ իրենց տածած սէրէն 
ու անհուն համակրանքէն Հրաչ անունը տուած էին 
իրենց զաւկին:

Մէկ կողմէ՝ յաւերժացնելու հերոսի անունը, իսկ 
միւս կողմէ՝ կը հաւատային, որ այդ անունով նաեւ պի­
տի ձեւաւորէ մանուկին ինքնութիւնը եւ նկարագիրը:

Քաղաքական, ազգային եւ կուսակցական իրատե­
սութեամբ երբ վերլուծենք Հրաչ Փափազեան երեւոյ­
թը, մեր մօտ պիտի յառաջանայ անկորնչելի բարոյա­
կան հարստութիւն մը, զոր ժառանք թողած է մեզի:

Հրաչի համար ամբողջ կեանքի ընթացքին՝ սկսած 
«Նեմեսիս»-ի գործողութենէ, հասնելով Հ.Յ.Դ. Բիւրօ, 
Սուրիոյ Խորհրդարանի պատգամաւոր եւ այլ իրա­
գործումներ, ազգային եւ կուսակցական պարտաւո­
րութիւն եւ պարտականութիւն էր:

Իրեն համար կարեւոր չէր պատմութեան մէջ իր 
անունը կը գրուի, թէ ոչ: Կարեւորը ինք չէր, այլ արդա­
րադատութեան հաստատման համազգային ծրագի­
րը. ամբողջ ժողովուրդ մը ցեղասպանողները անպա­
տիժ պիտի չմնային, ինչպէս նաեւ ազգին ու կուսակ­
ցութեան ապահովութիւնը, անվտանգութիւնը, սու­

րիահայութեան հայապահպանումը, հայեցի դաս­
տիարակութիւնը, ինքնութեան գիտակցութիւնը, գո­
յատեւումը, Կիլիկիոյ կաթողիկոսութեան անսասա­
նութիւնը եւ այլն:

Հալէպի մէջ Թիլել փողոցի վրայ գտնուող Հ.Մ.Ը� 
.Մ.-ի ակումբը, որ գաղափարական դարբնոց մըն էր, 
Հրաչ Փափազեանի ամէնօրեայ այցելութեան ժամադ­
րավայրն էր: 

Հրաչ Փափազեանի մահէն յետոյ ակումբի ճակատի 
սրահը մկրտուեցաւ Հրաչ Փափազեան անունով՝ ի 
պատիւ գաղափարապաշտ, ազգանուէր մեծ առաջ­
նորդին:

Արդ, Հ.Մ.Ը.Մ.-ի ակումբը, որ քանի մը տասնեակ 
տարիներ յետոյ յանձնուեցաւ Հ.Ե.Մ.-ի 1988-1989, 
յատկապէս սրահը հիմնովին վերանորոգուելէ ետք 
վերանուանուեցաւ Հրաչ Փափազեանի անունով: Սա­
կայն Սուրիոյ պատերազմի պատճառով բաւական 
վնասուած էր: Այժմ նորոգուած է, սակայն ոչ Հրաչ 
Փափազեան անունով:

Այստեղ կարեւոր կը նկատենք աւելցնելու, որ տա­
րիներ ետք` Կիրակի, 27 Մայիս 2012-ին, Հ.Յ.Դ. Լիբա­
նանի ընտանիքի նախաձեռնութեամբ մայրաքաղաք 
Պէյրութի Ֆըրն աշ-Շըպպեք շրջանի մէջ գտնուող 
Ազգ. գերեզմանատան մէջ անշուք պատի մը տակ գտ­
նուող Հրաչ Փափազեանի քարուքանդ շիրիմը փոխա­
րինուեցաւ պատշաճ դամբարանով մը, եւ տեղի ունե­
ցաւ նորակառոյց շիրմաքարի բացման արարողութիւ­
նը:

Իսկ 25 ապրիլ 2023-ին Երեւանի օղակաձեւ զբօսայ­
գիին մէջ մեծ շուքով բացումը կատարուեցաւ 1919-ին 
«Նեմեսիս» գործողութիւնը կազմակերպած եւ զայն 
իրականացուցած հերոսներուն նուիրուած «Նեմե­
սիս» յուշաղբիւր-կոթողը:

Աղբիւր-յուշակոթողը, որ կը կրէ «Ազգային արժա­
նապատութեան ասպետներին» խորագիրը, տեղադ­
րուած է Երեւանի աւագանիին որոշումով, իսկ քան­
դակին հեղինակն է ճարտարապետ Տիգրան Բարսե­
ղեանը:

Յուշարձանին վրայ կան Սողոմոն Թեհլիրեանի, 
Արամ Երկանեանի, Արշաւիր Շիրակեանի, Պետրոս 
Տէր-Պօղոսեանի, Արտաշէս Գէորգեանի, Միսաք 
Թորլաքեանի, Ստեփան Ծաղիկեանի, Յակոբ Մել­
քումովի, Երուանդ Ֆունտուքեանի, Արմէն Գ(Կ)արոյի 
(Գարեգին Փաստրմաճեան), Գրիգոր Մերճանովի, 
Աւետիք Իսահակեանի, Արշակ Եզտանեանի (Մուշե­
ղեան)՝ յայտնի որպէս Եզիտ Արշակ, Արա Սարգ­
սեանի, Հրաչ Փափազեանի եւ Շահան Նաթալիի 
(Յակոբ Տէր-Յակոբեան) անունները: Անոնք  Հայոց 
ցեղասպանութիւնը կազմակերպած եւ գործադրած 
երիտթուրքերու պարագլուխներէն, ինչպէս նաեւ 1918� 
-ին Պաքուի հայերու ջարդը կազմակերպողներէն 
վրէժ լուծած հերոսներն են: Արդ, Հրաչ Փափազեանի 
անունը «Ազգային արժանապատութեան ասպետնե­
րին» աղբիւր-յուշակոթողին վրայ փորագրուած է չոր­
րորդ հատուածին մէջ:

Վերջապէս պէտք է արձանագրել, որ Հրաչ Փափա­

Դեմքեր և դեպքեր



Դրօշակ 
Հոկտեմբեր 2023 39

զեան եղաւ ազգային-կուսակցական գաղափարախօ­
սութեան կարեւորագոյն հիմնադրոյթը մարմնաւորող 
ղեկավարը: Անոր լայնածաւալ ու լայնածիր հասարա­
կական գործունէութիւնը յատկանշուած է պատաս­
խանատուութեան բարձր գիտակցութեամբ, օրէնսգի­
տական եւ իրաւագիտական մասնագիտութեամբ զի­
նուած լրջախոհ մօտեցումներով, որուն համար արժա­
նացաւ ազգային եւ պետական շրջանակներու բարձր 
գնահատանքին:

Փափազեան որքան պաղարիւն ու անտարբեր գտ­
նուեցաւ անձնապէս իր դէմ կատարուած գռեհկագոյն 
բանսարկութիւններուն եւ վարկաբեկման արշաւնե­
րուն նկատմամբ, նոյնքան հաստաբուն կաղնիի պէս 
աներեր կանգնեցաւ ամէն կարգի յորձանքներու դէմ 
ու անխախտ հաւատքով փարեցաւ նախ իր սկզբունք­
ներուն, ապա կուսակցութեան արժանաւորապէս տէր 
կանգնելու իր կոչումին եւ առաքելութեան:

Պատմական եզակի դէմք մըն է անմահանուն Հրա­
չը՝ որպէս գաղափարապաշտ հսկայ, որպէս Հայ Դա­
տի անձնուէր պահակ, քաղաքական գործիչ ու հայ 
վրիժառութեան կերտիչ՝ ցեղային լրիւ արժանիքնե­
րով:

Իր սկզբունքը եղաւ չխօսիլ, այլ գործել: Անայլայլ 
քայլերով յառաջանալ դէպի նպատակակէտ: Ու իր 
նպատակակէտը ուրիշ բան չէր, եթէ ոչ ծրագիրն ու 
նպատակակէտը Հ. Յ. Դաշնակցութեան:

Հրաչի ազգային-կուսակցական, հասարակական, 
քաղաքական գործունէութեան մասին կարելի է եր­
կար գրել ու խօսիլ, սակայն հոս վերապահ մնալով՝ 
զանց կ’առնենք անոր հետ առնչութիւն ունեցող բազ­

մաթիւ իրադարձութիւններ, դէպքեր ու որոշումներ: 
Կը հաստատենք, սակայն, թէ Հրաչ Փափազեան ամ­
բողջ իր կեանքը գործած է յանուն իր ազգի ու կուսակ­
ցութեան: Ան մինչեւ իր մահը մնաց պատնէշի վրայ` իր 
առաքելութեան գիտակից:

Հարկ է արձանագրել, որ Հրաչ Փափազեան երեւոյ­
թը՝ անբասիր, զմայլելի, աներեր անձնուիրութեամբ 
մը եւ երկարամեայ կուսակցական ու քաղաքական 
գործունէութեամբ զտարիւն հայ գաղափարաբանու­
թեան հոգեկան ներշնչարան մը որպէս. մէկ խօսքով՝ 
իր ամբողջական էութեամբ այս բոլորին, իբրեւ 
միաձուլուած անկրկնելի կերպարը ներշնչման աղ­
բիւր կը շարունակէ մնալ Հայ Դատի պայքարին եւ 
պետական քաղաքական գործունէութեան զինուո­
րագրուած հայոց սերունդներուն:

Ստորեւ կը ներկայացնենք ազգային-կուսակցա­
կան, ականաւոր հետախոյզ եւ պետական գործիչ 
Հրաչ Փափազեանին նուիրուած ««Նեմեսիս» Հրաչ 
Փափազեան» երգին բառերը: Երգը գրուած է 15 Յու­
նիս 2002 թուականին Աւօ Գաթրճեանի կողմէ, իսկ 
երաժտութիւնը՝ Զարեհ Քէշիշեանի, մեկնաբանու-
թեամբ՝ Գառնիկ Սարգիսեանի: 

«ՆԵՄԵՍԻՍ» ՀՐԱՉ ՓԱՓԱԶԵԱՆ

Խօսք՝ Աւօ Գաթրճեանի
Երաժշտ.՝ Զարեհ Քէշիշեանի

Հետախոյզ ու կազմակերպիչ,
Պատասխանատու վեհ գործիչ,
Արտաքնապէս անխռով միշտ,
Անշէջ վրէժը սրտիդ վիշտ:

Կրկներգ.–
Պայծառ արեւ անկրկնելի,
Անզուգական «Մեհմէթ Ալի»,
Կայծը մէկ ու կէս միլիոնի,
Դարձար հաւատքը մեր ցեղի:
Մեծ Եղեռնի դահիճներուն,
Ճարտար սարսափն էիր թաքուն,
Լուսաւոր փարոս մարտական,
«Նեմեսիս»՝ Հրաչ Փափազեան:

Քալեցիր հաստատ քայլերով,
Յաւերժ ու պայծառ ուղիով,
Երեսփոխան Դաշնակցական,
Պարծանքն ես ամբողջ հայութեան:

Կրկներգ.–
Պայծառ արեւ անկրկնելի...

Դեմքեր և դեպքեր

«Նեմեսիս» գործողութեան մասնակիցներին 
նուիրուած հուշարձանը Երե ւանում: 

Հիշատակուած է նաե ւ Հրաչ Փափազեանի անունը

Դեմքեր և դեպքեր

1. Արեւելք» օրաթերթ, Չորեքշաբթի, 17 Օգոստոս 
1960, էջ 1:

2.  Տպագրութեան վրիպակ, պէտք է ըլլայ 18­ը:

3.  «Արեւելք» օրաթերթ, Չորեքշաբթի, 17 
Օգոստոս, 1960, էջ 1:

4.  «Ազդակ» օրաթերթ, Շաբաթ, 20 Օգոստոս, 
1960, էջ 2:

5.  «Ազդակ» օրաթերթ, Երկուշաբթի, 22 Օգոստոս 
1960, էջ 2:

6.  Լիբանան:

7.  Սուրիա:

8.  «Ազդակ» օրաթերթ, Երեքշաբթի, 23 Օգոստոս 
1960, էջ 2։ 

9.  Նոյն տեղը, էջ 2:

10.  «Արեւելք» օրաթերթ, Ուրբաթ, 19 Օգոստոս 
1960, էջ 1:

11.  Նոյն տեղը, էջ 2:

12.  «Յառաջ» օրաթերթ, Կիրակի, 21 Օգոստոս 
1960, էջ 1:

13. Նոյն տեղը, էջ 1:

14.  «Ազատ օր» օրաթերթ, Ուրբաթ, 26 Օգոստոս 
1960, էջ 1:

15.  «Արեւելք» օրաթերթ, Շաբաթ, 24 Սեպտեմբեր 
1960, էջ 2:

16.   Հրամանատար Մաքսիմ Վէյկան (Gen­
eral Maxime Weygand), Սուրիոյ ֆրանսական 
հովանաւորութեան բարձր յանձնակատարը՝ 19 
Ապրիլ 1923 մինչեւ 28 Նոյեմբեր 1924:

17.  «Հայրենիք» օրաթերթ, Երեքշաբթի, 
Հոկտեմբեր 25, 1960, էջ 3:

18.  Էպլիղաթեան Գրիգոր, «Յուշեր եւ 
վկայութիւններ», Հալէպ, 2011, էջ 60:

Օգտագործուած աղբիւրներ ՕԳՏԱԳՈՐԾՈՒԱԾ ԱՂԲԻՒՐՆԵՐՈՒ ԵՒ 
ԳՐԱԿԱՆՈՒԹԵԱՆ ՑԱՆԿ

1. Գրականութիւն

1. Անձնական արխիւներ:
2. Երկանեան Արամ, «Այսպէս. սպաննեցինք կամ գիրք 
մատուցման եւ հատուցման», Պէյրութ, տպարան «Օնիպար», 
1954:
3. Էպլիղաթեան Գրիգոր, «Յուշեր եւ վկայութիւններ», Հալէպ, 
2011:
4. «Թեհլիրեան արդարահատոյցը», խմբագիր` Յարութիւն 
Քիւրքճեան, հրատարակութիւն Հ. Յ. Դաշնակցութեան, 
Համազգայինի «Վահէ Սէթեան» տպարան, Պէյրութ, 1981:
5. Լազեան Գաբրիէլ, «Հայաստան եւ Հայ դատը հայ եւ ռուս 
յարաբերութիւններու լոյսին տակ», տպարան «Յուսաբեր» 
Գահիրէ, 1957:
6. Ծառուկեան Ա.[նդրանիկ], «Երազային Հալէպը», Պէյրութ, 
1980:
7. Շիրակեան Արշաւիր, «Կտակն էր նահատակներուն», Պէյրութ, 
տպարան կաթողիկոսութեան Հայոց Մեծի Տանն Կիլիկիոյ, 
Անթիլիաս, Լիբանան, 1965:
8. Տասնապետեան Հրաչ, «Հ. Յ. Դաշնակցութիւնը իր 
կազմութենէն մինչեւ Ժ. Ընդհ. ժողովը (1890­1924)», Աթէնք, 1988:
 أریسیان د. نورا، “النواب الأرمن في المجالس النیابیة السوریة: 2011-1928”، دمشق،. .9
2011

الجابري ریاض، “سعد الله الجابري وحوار مع التاریخ: أوراق مضیئة”، دمشق، 2006. .10

2. Պարբերական մամուլ

1. «Ազատ օր» օրաթերթ, Աթէնք, Յունաստան:
2. «Ազդակ» օրաթերթ, Պէյրութ:
3. «Ալիք» օրաթերթ, Թեհրան (Իրան):
4. «Արեւելք» օրաթերթի հաւաքածոյ, Հալէպ, Սուրիա:
5. «Երիտասարդ Հայաստան», Նիւ Եորք (ԱՄՆ):
6. «Հայրենիք» օրաթերթ, Պոսթըն (ԱՄՆ):
7. «Հասկ» պաշտօնական ամսաթերթ, Կաթողիկոսութեան Հայոց 
Կիլիկիոյ, Բացառիկ թիւ, նուիրուած Վեհափառ Տ. Տ. Զարեհ Ա. 
Կաթողիկոսին, նորընտիր հայրապետին, Մեծի Տանն Կիլիկիոյ, 
թիւ 1­4, ԻԵ. տարի, Յունուար­Ապրիլ, Պէյրութ, 1956:
8. «Յառաջ», օրաթերթ, Փարիզ, Ֆրանսա:
9. «Յառաջ», Պէյրութ, Լիբանան:
10. «Յուսաբեր», օրաթերթ, Գահիրէ, Եգիպտոս:
مجلة «السنابل» أسبوعیة، آب، 1960، حلب . .11

Զգոյշ ակնարկ մը
Գիրքը տպաւորիչ է առաջին հայեացքով 
ՎՐԷԺ-ԱՐՄԷՆ
Ճարտարապետ, գրող, հրապարակագիր, «Հորիզոն»ի ու «Հորիզոն գրական»-ի աւագ խմբագիր

մատիրութեան տեւականութիւնը / Անշարժականու­
թեան ուժերը / Քեպէգի պարագան)։ 

Նման ամսագրային յօդուածի մը մէջ կարելի չէ այս 
բոլորին մասին բերել հեղինակի արտայայտած մտքե­
րու ամբողջական պատկերը։ Պիտի ջանամ, սակայն, 
ներկայացնել կարգ մը նշումներ կամ հաստատում­
ներ, որոնք կը վերաբերին բոլորին, պէտք է մտահո­
գեն բոլորը, անոնց կարգին նաեւ մեզ, քանի որ մենք 
ալ կ՚ապրինք նոյն այս մոլորող մոլորակին վրայ եւ 
մեր բնակած երկիրներն ու մեր հայրենիքը նոյնպէս 
ենթակայ են միեւնոյն ազդեցութիւններուն։   

Ասկէ ետք արտայայտուած մտքերը՝ չակերտուած 
կամ ոչ, առնուած են գիրքէն. փակագիծի մէջ նշուած 
են անոնց էջաթիւերը։ 

Մարդկութեան վերապրումը ապահովելու համար 
պարտաւոր ենք յարմարիլ բնապահպանման նոր 
իրավիճակներուն, սակայն չյարմարելու գլխաւոր ազ­
դակը մեր տնտեսական դրոյթն է (համակարգը), որ 
ընդդիմանալու անհաւատալի ուժ մը ունի։ Խորհր­
դային կարգերու անկումէն ետք ստեղծուեցաւ այն 
տպաւորութիւնը, թէ շուկայի տնտեսութիւնը հաստա­
տուած է ընդմիշտ՝ առանց որեւէ այլընտրանքի։ Պահ­
պանողականութեան նոյն այս տպաւորութիւնը կը 
զգացուի նաեւ ձախին կողմէ, որ սակայն պիտի չուզէր 
համակերպիլ անոր (11)։ 

Բայց եւ այնպէս անցնող քսանամեակին, յատկա­
պէս Գովիտ-19 համաճարակէն ետք տեղի ունեցան 
որոշ ձեւափոխութիւններ, որոնք մեծ փոփոխութիւն­
ներ կրնան յառաջացուցած չըլլալ, սակայն կը հանդի­
սանան զգոյշ շրջադարձ մը (13)։

«Կը մտնենք դրամատիրութեան մէկ նոր փուլը՝ 
շփոթի, հակամարտութիւններու, ծայրայեղութիւննե­
րու՝ կառավարութիւններով, որոնք երբ բռնապետա­
կան չեն, յստակօրէն կ՚անջատեն խօսքը գործքէն։  
Ուստի կարեւոր է գծել ուրուագիծը այս նոր աշխարհի, 
այս յետնորազատականութեան եւ հասկնալ հեռան­
կարները, որ ան կը մատուցէ  մեզի» (16)։

Խօսքս կողքին մասին չէ, իհարկէ, որ ժուժկալ ըլլա­
լով հանդերձ, իր գոյներով ու տառաչափերով աչք կը 
գրաւէ։ Խօսքս բովանդակութեան կը վերաբերի, այդ 
պատճառաւ ալ կ՚ուզեմ ընթերցողին փոխանցել գր­
քին միտք բանին։ Ի՞նչ գիրք է այս, ուրեմն։  

LA FIN DU NÉO-LIBERALISME («Նորազատակա­
նութեան վերջը»), հեղինակը՝ Claude Vaillancourt (Գ­
լոտ Վայանգուր), հրատարակիչը՝ écosociété, լոյս տե­
սած 2023-ի առաջին եռամսեակին, Մոնթրէալ, 200 էջ։ 
Հետաքրքրական է ինչ-որ նշուած է տիտղոսին ներքեւ 
փոքր տառերով. Regard sur un virage discret, որ թարգ­
մանի «Ակնարկ՝ զգոյշ շրջադարձի մը վրայ»։ 

Մի՛ մոռնաք այս երկու բառերը՝ «զգոյշ» եւ «շրջա­
դարձ»։ 

Իսկ ո՞վ է հեղինակը։ 
Վայանգուր վիպագիր մըն է, փորձագիր մը եւ այ­

լաշխարհի զինուորեալ մը (militant altermondialiste)։ 
Ան À bâbord ընկերային-քաղաքական եռամսեայ 
հանդէսի խմբագրութեան անդամ է։ Այս անկախ հան­
դէսը, որ նոյնպէս Մոնթրէալ լոյս կը տեսնէ, կը հրա­
տարակուի «մարտնչողներու, անկախ լրագրողներու, 
փրոֆեսորներու, ուսանողներու եւ աշխատաւորներու 
կողմէ՝ ամեն տեսակ ըմբոստներու, որոնք կ՚առա­
ջադրեն յեղափոխել մեր ընկերութիւնը՝ այրերու եւ կի­
ներու միջեւ յարաբերութիւններուն եւ բնութեան հետ 
մեր առնչութիւններուն առումով»,— ինչպէս կը նշուի 
հանդէսի կայքէջին վրայ։ Ան նաեւ նախագահն է մի­
ջազգային կազմակերութեան մը տեղական՝ Attac-
Québec մասնաճիւղին, որ կը հետապնդէ ժողովրդա­
վարական հակակշիռ ստեղծել ելեւմտական գործառ­
նութիւններուն եւ անոնց հաստատութիւններուն վրայ։ 
Այսքանը գաղափար մը կու տայ հեղինակի գաղափա­
րական կողմնորոշումներուն մասին։ 

Գիրքը կը բաղկանայ երեք մասերէ, ունի յառաջա­
բան մը եւ եզրափակում մը։ Այդ երեք մասերու եւ 
իրենց ենթամասերու վերնագրերը խօսուն են իրենք-
իրենց. 

- Առաջին մաս՝ Ժամանակաշրջանի մը վերջը (Յետ­
նորազատականութիւնը / Մեծ ինքնաժխտումը / Տկա­
րացած համակարգ մը / Հնացած համախոհութիւն մը 
/ Ձախորդութեան մարգարէները)։ 

- Երկրորդ մաս՝ Յետնորազատական աշխարհը 
(Անյուսալի կամ պատահական aléatoires – համոզում­
ներու եւ ճշմարտութիւններու վերջը / Կեդրոնի տեղա­
փոխումը դէպի ձախ / Անբարդոյթ ու ռազմատենչ 
ծայրայեղ աջը / Ինքնութիւններու պարահանդէսը / 
Սովորական ջղագարութիւնը / Նոր արհեստավարու­
թիւնը / Միացեալ Նահանգներու մշակութային տի­
րապետութիւնը / միջավայրը՝ պատճառներու պատ­
ճառը)։ 

- Երրորդ մաս՝ Շփոթի ժամանակաշրջանը եւ դրա­

Կրնայ ինքնին հակասական թուիլ «յետնորազա­
տականութիւն» եզրը, —կ՚ըսէ հեղինակը, —սակայն 
ան կրնայ լաւագոյնը բնութագրել այն անորոշութիւն­
ները, որոնց դէմ-յանդիման կը գտնուինք. պատմու­
թեան շրջան մը, երբ «հինը կը մերժէ մեռնիլ, եւ նորը 
դժուարութեամբ ձեւ կը ստանայ» (21)։ 

Նորազատականութիւնը յառաջ եկաւ՝ ժխտելով իր 
գոյութիւնն իսկ։ Ի՞նչ իմաստ ունի ազատականութեան 
մասին խօսիլ, երբ այլընտրանքի իրաւունք չես ընդու­
նիր։ Ան «պտուղն էր ընկերութեան օրգանական եւ 
բնական զարգացման», ժամանակամիջոցի մը, երբ 
որպէս մարդկային ոգիի խեղճ կառոյցներ փուլ կու 
գային գաղափարաբանութիւնները՝ մարքսիզմը, հո­
գեվերլուծումը, կառուցապաշտութիւնը, եւ կը հասկ­
նայինք, թէ աւելի լաւ կ՚ըլլար, որ «ընտելացնէինք բա­
նականութեան մեր ըղձանքը, եւ գործնականապաշ­
տութիւնը յաղթէր մեծ մտաւորական կառուցումնե­
րուն» (22-23)։  

Դէպի յետնորազատականութիւն անցքը անխուսա­
փելի դարձուցին չորս ազդակներ՝ արդիւնքներու բա­
ցակայութիւնը, 2007-2008-ի տնտեսական Մեծ անկու­
մը (Grande Récession), կլիմայական ջերմացումը եւ 
Գովիտ-19 համավարակը (27)։   

Նորազատականութեան ապարդիւն ըլլալու մասին 
կը յիշուի Ժոզեֆ Ստիկլիծ (Joseph Stiglitz) անուանի 
տնտեսագէտին 2002-ին տուած վճիռը. «Այսօր հա­
մաշխարհայնացումը չի գործեր։ Չի գործեր աշխարհի 
աղքատներուն համար։ Չի գործեր միջավայրին (բնա­
պահպանման) համար։ Չի գործեր համաշխարհային 
տնտեսական կայունութեան համար» (27)։     

Նորազատականութեան նկատմամբ ակնկալու­
թիւնները հիմնուած էին սխալ ենթադրութիւններու 
վրայ։ Օրէնքներն ու քաղաքացիական պարտաւորու­
թիւնները նուազագոյնի իջեցնելով եւ հարուստներու 
տուրքերը անհամեմատօրէն ցած պահելով՝ կը կար­
ծուէր, թէ շատ նոր շահարկումներ պիտի ըլլային, ապ­
րանքներու գիները ցած պիտի մնային, շահոյթը վե­
րէն վար պիտի կաթկթէր ու ամեն մարդ պիտի օգ­

տուէր։ Մինչդեռ գիտենք, որ այդպէս չեղաւ (28)։   
Այդ միջոցառումներու հետեւանք էր Մեծ անկումը, 

եւ պետութիւնը դրամատուներուն օգնեց, որպէսզի 
անոնց հասոյթները (եւ փայատէրերու հարստութիւ­
նը) կայուն պահէ՝ փոխանակ օգնելու վնասուող հա­
սարակ քաղաքացիներուն (29)։   

Գալով կլիմայական ջերմացման՝ փաստուեցաւ, որ 
անոր դէմ պայքարը ունեւորներու հաշուոյն չի գար եւ 
միայն տնտեսական տարբեր համակարգի մը տակ 
կարելի է լուրջ միջոցառումներու դիմել (31)։ 

Ամենէն աւելի, սակայն, պսակաժահրի համավա­
րակն էր, որ բացայայտեց նորազատական կարգերու 
անկարողութիւնը կամ ապիկարութիւնը՝ դիմագրաւե­
լու համար նման խոշոր սպառնալիքներ՝ առանց բնու­
թեան պաշտպանութեան եւ առանց պետական մի­
ջամտութեան։ Նաեւ երեւան եկաւ կարեւորութիւնը 
տեղական տնտեսութեան զարգացման (ի դէմս հա­
մաշխարհայնացման)։ Մանաւանդ ակներեւ դարձաւ 
ունեւոր եւ չունեւոր երկիրներու տարբերութիւնը՝ վա­
րակին զոհ գացողներու քանակին առումով (33)։   

Հիմա նորազատականութեան ամենէն ջերմ պաշտ­
պաններէն ոմանք ալ դարձած են անոր քննադատնե­
րը։ Մէկը Քլաուս Շուապն է (Klaus Shwab), որ հիմնա­
դիրն է Տաւոսի տարեկան տնտեսական հաւաքին (54)։ 

Ան համահեղինակ տնտեսագէտ ու պատմաբան 
Թիեռի Մալըրէի (Thierry Malleret) հետ իր վերջին 
գիրքին մէջ (COVID-19, la grande réinitialisation – ԳՈ­
ՎԻՏ-19, մեծ վերաիմացութիւնը) կը գրէ. «ԳՈՎԻՏ-19� 
-ը ազդարարեց, թէ վերջ գտաւ նորազատականութիւ­
նը, որ հաւաքածոյ մըն է գաղափարներու եւ քաղաքա­
կանութիւններու, որ հանգիստ կրնանք ըսել, թէ կը 
քաջալերէ մրցակցութիւնն ընդդէմ միասնակա-
նութեան, ստեղծագործ քանդումն ընդդէմ պետական 
միջամտութեան եւ տնտեսական աճն ընդդէմ ընկե­
րային բարօրութեան»։ Եւ կ՚աւելցնէ. «"Գերհամաշ­
խարհայնացումը" կորսնցուցած է իր ամբողջ քաղա­
քական ու ընկերային դրամագլուխը, եւ քաղաքակա­
նապէս անկարելի է ըլլալ անոր ջատագովը» (55)։ 

Շուապի կը ձայնակցի, կարծէք, Փաթրիք Արթիւս 
(Patrick Artus)՝ Նաթիքսիս դրամատունէն։ Ըստ անոր՝ 
կան նորազատական դրամատիրութեան վերջը բե­
րող չորս պատճառներ. 1) Կը վերադառնանք ազգային 
եւ ոչ համաշխարհային արժէքներու շղթաներու, 2) 
Մնայուն աճ մը  պիտի ըլլայ հասարակական ծախսե­
րու, 3) Պետութիւնը պէտք է միջամտէ սահմանելու եւ 
զարգացնելու համար ռազմավարական ճարտարա­
րուեստները, 4) Հիմա այլեւս (նոյնիսկ Միացեալ Նա­
հանգներու մէջ) ընդունուած է, որ ամբողջ բնակչու­
թիւնը պէտք է վայելէ ընկերային պատշաճ պաշտպա­
նութիւն մը» (56-57)։    

Կը նկատուի հետեւեալ երեւոյթը. ներկայ յետնորա­
զատականութեան այս դարուն կեդրոնը կը հակի քիչ 
մը աւելի դէպի ձախ բոլոր մարզերուն մէջ։ «Այս անվճ­
ռական պատասխան մըն է այն անորոշութիւններուն, 
որոնք ի յայտ կու գան նորազատականութեան վեր­
ջաւորութեան, ձեւ մը՝ հակադարձելու այս համակար­

գի քննադատութիւններուն եւ համաշխարհայնացման 
զոհ դարձած ժողովուրդներու հիասթափութեան՝ 
առանց խորունկ յեղաշրջումներու»։ Հակառակ կու­
սակցութիւններու բազմապատկումին՝ հազուագիւտ 
են համակարգային փոփոխութիւններու առաջարկնե­
րը։ «Ինչ որ կրնար նկատուիլ կարեւոր յառաջացում 
մը փճացուած է թէ՛ իշխանութիւններու վրայ գտնուող­
ներու քաղաքական կամքի պակասին՝ իրենց գեղե­
ցիկ խօսքերուն հետեւանք տալու տեսակէտէն, թէ՛ ալ  
ճնշումներուն անբարդոյթ ծայրայեղ աջին, որ կը ջա­
տագովէ հիմնական յետդարձներ ընկերային, քաղա­
քական եւ տնտեսական հարցերու առումով եւ որ կը 
թուի այս ժամանակին մէջ որպէս հաւանական կամ 
համոզիչ այլընտրանքը, որ կը վայելէ ժողովուրդի կա­
րեւոր մէկ մասին քուէն» (81)։ 

Հեղինակը կը նշէ բազմաթիւ երկիրներ, որոնք ժո­
ղովրդավարութեան դիմակին տակ այդ է, որ կը ջա­
նան կատարել, ինչպէս Թրամփի ԱՄՆ-ը, Պոլսոնա­
րոյի Պրազիլիան, Էրտողանի Թուրքիան, Օրպանի 
Հունգարիան, Տուտայի Լեհաստանը կամ Տիւթերթի 
ապա եւ Մարկոս Կրտսերի Ֆիլիպինները (84)։  

Վայանգուր, սակայն, դրական կը նկատէ այն ան­
հանդուրժողութիւնը, որ կը ձեւաւորուի ընդդէմ այլա­
զանութեան մերժումին՝ ցեղային, կրօնական,  թէ այլ, 
ընդդէմ կիներու նուաստացման ու նսեմացման, ընդ­
դէմ գաղութատիրութեան՝ յատկապէս բնիկներու 
իրաւունքներու պաշտպանութեան ի խնդիր, ընդդէմ 
չունեւորներու ուսման սահմանափակումներուն եւ 
այլն (96...)։

Հեղինակը կ՚արծարծէ նաեւ թուայնացած տնտե­
սութեան հարցերը։ Այսօրուան արհեստագիտութեան 
զարգացումները, կարծէք, յաւելեալ միջոցներ կը 
ստեղծեն տուրքերէ խուսափումի, աշխատանքային 
պայմաններու վատթարացումի, բանուորական իրա­
ւունքներու կրճատման, բնութեան յաւելեալ վնասումի 
եւ աստղաբաշխային հարստութիւններու կուտակման 
համար՝ հակառակ շատ օգտակար գիւտերու եւ ճար­
տարարուեստական կարելիութիւններու։ Առցանց 
հաղորդակցական հարթակներու եւ միջոցներու տէ­
րերը «թուային բարբարոսներ» կը կոչէ լրագրող Ալէն 
Սոլնիէ (Alain Saulnier), եւ անոնց ներխուժումը բազ­
մաթիւ ոլորտներէ ներս կը նկատէ. «ամենէն բուռն 
յարձակումը  ազգային գերիշխանութեան վրայ, որուն 
ենթարկուած է Միացեալ Նահանգները այս նոր հա­
զարամեակին» (129-130)։   

Հակառակ վերջին տասնամեակներու բոլոր վերի­
վայրումներուն քաղաքական, ընկերային եւ տնտեսա­
կան ոլորտներուն մէջ՝ տակաւին «Ամերիկայի 
Միացեալ Նահանգները կը պահէ ոչ զանցառելի 
առաւելութիւն մը՝ գրաւը դրած ըլլալով մշակոյթին 
վրայ եւ օգտուելով Բրիտանական կայսրութեան տա­
րիներու տիրապետութեան արդիւնքներէն (retombées)՝ 
աշխարհի վրայ ամենուրեք անգլերէնը պարտադրած 
ըլլալով»։ Ըստ Անթոնիօ Կրամիսգիի (Antonio 
Gramisci)՝ պուրժուա մշակոյթի տիրական դիրքը ար­
գելք կը հանդիսանայ աշխատաւորական կազմակեր­

պութիւններուն, որ ջատագովեն այնպիսի արժէքներ, 
որոնք պիտի նպաստեն աշխատաւոր դասակարգի 
ամբողջական ազատագրումին։    

«Միացեալ Նահանգներու մշակութային գերագա­
հութիւնը շատ հասութաբեր է իր համար, իր բազմազգ 
ընկերութիւններէն շատեր (GAFAM եւ մշակութային 
ճարտարարուեստը) կը դնէ շուկայի գրեթէ ամբողջա­
կան հակակշիռը իրենց ձեռքը պահելու կացութեան 
մէջ, իր տարածքը կը ներքաշէ բոլոր գիտութիւններու 
հետազօտողները եւ կը յառաջացնէ հիացում մը, որ ի 
նպաստ իրեն կը դարձնէ միջազգային հանրային 
կարծիքը»։

Ասոր ալ հետեւանքը կ՚ըլլայ այն, որ հետզհետէ ու­
րիշ ժողովուրդներ կամաց-կամաց կը հրաժարին 
իրենց սեփական մշակոյթներէն (140-141)։ 

Ակներեւ է, որ մշակոյթի ճամբով է, աւելի քան իր 
զինական ուժով, որ ԱՄՆ-ը կը տարածէ իր համաշ­
խարհային տիրապետութիւնը (145-147)։   

Գալով կլիմայական ջերմացման վտանգին՝ ան 
գիտցուած էր երկար ատեն ի վեր, սակայն առկայ տն­
տեսական դրութեան նպաստաւոր չէին անոր սրբագ­
րութեան լուծումները։ «Էքսոնմոպիլ» քարիւղի ընկե­
րութիւնը, որ այդ ուղղութեամբ հետազօտութիւններ 
ալ ֆինանսաւորած էր, 1990-էն սկսեալ 16 միլիոն տո­
լար յատկացուցած է առնուազն 43 կազմակերպու­
թիւններու, որ կասկածի ենթարկեն կլիմայական փո­
փոխութիւնները։ Բնութեան պահպանութեան հարցը 
արգելք կը հանդիսանար ազատ առեւտուրին ու մեծ 
ընկերութիւններու խոշոր եկամուտներուն։ 

Այսօր քիչեր կը համարձակին ժխտել կլիմայական 
փոփոխութեանց իրականութիւնը, սակայն այնքան ալ 
դիւրին չէ, դիւրին չէ ջերմուժի բրածոյ աղբիւրները 
(ածուխը, քարիւղը, բնական կազը) փոխարինել կա­
յուն աղբիւրներով՝ արեւային ու հողմային։  Կը պա­
հանջուի նաեւ «համակարգային փոփոխութիւն մը՝ 
փոխանցում մը դէպի կայունութեան վրայ հիմնուած 
տնտեսութիւն մը, սպառումի նուազում մը, աղբիւրնե­
րու պահպանման նպատակադրում մը, ջերմուժի շատ 
աւելի սահմանափակ գործածութիւն մը եւ գրեթէ ամ­
բողջական հրաժարում մը բրածոյ ջերմուժէն»։  

«Վերջին քանի մը տարիներուն այդ ուղղութեամբ 

Ընթերցումներ

զգոյշ թեքումը անբաւարար կ՚երեւի լուծելու համար 
հարցը, որ թերեւս ամենէն դժուարինն է, որուն դէմ-
յանդիման կը գտնուինք» (148-156)։

Կ՚ապրինք «շփոթի ու դրամատիրութեան տեւակա­
նութեան ժամանակաշրջան մը»։ «Ձեռնարկութիւննե­
րու, ինչպէս նաեւ հանրային սպասարկութիւններու 
կառավարման մէջ կը շարունակենք կիրարկել նորա­
զատականութենէն ուղղակի ներածուած մեթոտներ՝ 
արդիւնաւէտութեան, հաշուետւութեան, յաճախորդի 
հանդէպ մօտեցումի, ղեկավարման թեքնիքներու, 
օրինակ՝ խնայողական կառավարմամբ կամ "նոր 
հանրային ղեկավարման" սկզբունքով»։

Բայց նոյն ձեւով կը շարունակուին նաեւ ընկերային 
մեծ անհաւասարութիւնները, նիւթապաշտութիւնն ու 
շահու անյագ հետապնդումը։

Յետնորազատականութեան ներկայ դրութիւնը, որ 
գաղափարաբանական ոչ մէկ հիմք ունի, իրապէս, 
խոցելի է։ Դժուար է անուն մը տալ անոր։ «Բայց այս 
նոր դրամատիրութեան ուժը իր ինքնաբերաբար գոր­
ծելուն մէջն է, դէմ-յանդիման եւ ընդդէմ բոլորին, ինք­
զինք պահպանելու կարողութեան մէջն է այս պահուն, 
հակառակ որ ամեն ինչ կրնայ փուլ գալ։ Ահա թէ ի՛նչ է, 
որ կը վհատեցնէ անոր ընդդիմադիր անձերը» (159-
163)։       

Երբ այնքան յստակ են աշխարհի սպառնացող մեծ 
վտանգները՝ Մեծ անկումը, կլիմայական ջերմացումը 
եւ Գովիտ-19-ը, ինչո՞ւ պետութիւնները վճռական քայ­
լեր չեն առներ։ Ըստ հեղինակին՝ կան բազում եւ բարդ 
պատճառներ, բայց երեք գլխաւոր պատճառները կը 
հանդիսանան «կառավարման հին սովորութիւնները 
եւ նորազատական մտածողութիւնը, որ կը շարունակէ 
ազդել մեր հոգեկանին վրայ՝ հակառակ ամենայնի», 
ծայրայեղ աջի վերելքը, բայց մանաւանդ անշարժա­
կանութիւնը անդրազգային մեծ ձեռնարկութիւններու, 
«որոնք, հասկնալի պատճառներով ամենէն մեծ զոհե­
րը պիտի ըլլան համաշխարհային վերադասաւորման 
մը եւ որոնք կը յամառին իրենց ունեցած վիթխարի 
միջոցներով պահպանել իրավիճակն ինչպէս որ է, այ­
սինքն՝ մեծապէս իրենց ի նպաստ»։  Անոնց ազդեցու­
թեամբ է, որ կառավարութիւնները կը շարժին, որքան 
ալ ուզեն երեւիլ յառաջդիմական եւ բարեփոխութիւն­
ներու կողմնակից։ Լոպիիզմը դարձած է այն կենսա­
կան գործիքը, որով այդ ընկերութիւններն իրենց կամ­
քը կը պարտադրեն կառավարութիւններուն։ «Լո­
պիիսթները կը կազմեն ստուերային բանակ մը, որ 
յարատեւ, յամառ եւ խիստ համոզկեր պայքար կը մղէ՝ 
հրապուրելով, սպառնալով ու կաշառելով՝ համաձայն 
լաւ հաշուած չափաքանակներու, արդիւնաւէտօրէն 
անցընելու համար օրէնքներ, որոնք նպաստաւոր պի­
տի ըլլան իրենց յաճախորդներուն ու սահմանափա­
կեն այն փոփոխութիւնները, որոնք կրնան ըլլալ ի 
վնաս անոնց» (164-167)։

Ներկայ կացութիւնը սրբագրելու համար ամենէն 
իմաստուն կառավարութիւններն անգամ կը խուսա­
փին յախուռն քայլեր առնելէ։ Կեդրոն-ձախ կամ կեդ­
րոն-աջ հակող բազմաթիւ երկիրներ փոքր քայլերով 

կ՚ուզեն յառաջանալ՝ առանց վտանգելու դրամատի­
րութիւնը։ Այս՝ մասնաւորաբար բնապահպանման 
հարցերու առնչութեամբ, նոյնպէս ընկերային անհա­
ւասարութիւններու։ «Անոնք ցաւերու ախտանշաննե­
րուն կը հարուածեն՝ փոխանակ խնդիրներու արմատ­
ներուն երթալու» (189)։

Հարցն այն է, որ արմատական լուծումները կը պա­
հանջեն աւելի մեծ փոփոխութիւններ եւ նկատառելի 
ճիգեր, ինչպէս՝ «դիմագրաւել գերսպառողութիւնը, 
ուղղակի հակադրուիլ  անդրազգային մեծ ընկերու­
թիւններուն, արմատապէս սահմանափակել շահար­
կումները կամ չարաշահումները, պարտադրել տնտե­
սութիւն մը, որ հիմնուած է ձեռնարկութիւններու տե­
սականիի այլազանութեան վրայ (ընկերային տնտե­
սութիւն, համագործակցականներ, հանրային սպա­
սարկութիւններ, փոքր եւ միջին ձեռնարկութիւններ), 
հաստատել աճող հարկային համակարգ մը՝ առանց 
խուսափուղիներու ամենէն հարուստներուն համար  
եւ այլն»։ Իսկ այս լուծումները կիրարկելը անյաղթա­
հարելի վախեր կը յառաջացնէ ելեւմտական ընտրա­
նիին մէջ (190)։

Պետութիւններու վարանումներուն եւ ձախողու­
թիւններուն դիմաց, ինչպէս դիտել տուած է Նաոմի 
Քլայն (Naomi Klein), «Միայն ընկերային մեծածաւալ 
շարժումները պիտի կարենան փրկել մարդկութիւնը» 
(195)։   

Ըստ Վայանգուրի՝ բնութեան պահպանութեան 
հարցն է, որ ի վերջոյ վճռական ազդակը պիտի հան­
դիսանայ ընկերութեան փոփոխութեան։ «Մեր մոլո­
րակին վրայ կեանքի պահպանման համար պայքարը 
ինքզինք կը պարտադրէ իր անխուսափելի անհրա­
ժեշտութեամբ»։ Կլիմայական ջերուցման դէմ արդիւ­
նաւէտ չ՚ըլլար պայքարը՝ առանց փոխելու տնտեսու­
թեան տեսակը, որ մերն է եղած տարիներէ ի վեր 
(196)։

Գլխապտոյտ կը պատճառէ յետնորազատական 
աշխարհը՝ մեզ այնքան մխրճելով անորոշութիւններու 
մէջ եւ այնքան ձգտելով բեւեռացումներու, որոնք ան­
համար մտահոգութիւններ կը յառաջացնեն եւ խրա­
մատներ կը ստեղծեն անհատներուն միջեւ։ Բան մը 
չընելու, ինքն իր մէջ քաշուելու կամ համակերպելու 
փորձութեան ենթարկուիլը կրնայ ունենալ աղէտալի 
հետեւանքներ։ […] բայց վերջապէս ընթացքին մէջն 
ենք՝ ձերբազատելու  վտանգաւոր, ամբարտաւան եւ 
քանդիչ գաղափարաբանութենէ մը, որ երկար տարի­
ներէ ի վեր գրեթէ ամենուրեք պարտադրած էր ինք­
զինք։ Նոր հեռանկարեր կը բացուին այն պայքարնե­
րուն առջեւ, որ պէտք է մղենք։ Աւելի լաւ աշխարհ մը 
կառուցելու յանդուգն գաղափարները ասկէ ետք աւե­
լի դիւրաւ կրնան տարածուիլ. անոնք կենսական են 
աւելի, քան երբէք։ Բայց պէտք է զանոնք պաշտպա­
նենք եռանդով եւ հետեւողականութեամբ» (197)։   

    Ահա այսպէս կ՚աւարտէ Գլոտ Վայանգուր իր այս 
երկը, որ հաւանաբար կրնանք նկատել համապար­
փակ, բայց զգոյշ ակնարկ մը՝ «զգոյշ շրջադարձի» մը 
վրայ... 

Ընթերցումներ

Արցախի նյութական կորուստները

Ընդհանուր նյութական կորուստները խիստ նախնական գնահատումներով կազմում են շուրջ 50 
միլիարդ ԱՄՆ դոլար։

Որոշ թվային չոր փաստեր։

Մինչև 2020 թվականի 44-օրյա պատերազմը 20 տարի շարունակ Արցախի Հանրապետության 
տնտեսությունը տարեկան միջինը գրանցել է երկնիշ աճ։

2019 թվականին ՀՆԱ-ն կազմել է շուրջ 343 միլիարդ դրամ, ներկա փոխարժեքով ավելի քան 900 
միլիոն ԱՄՆ դոլար, պետական բյուջեն՝ շուրջ 145 միլիարդ դրամ, ներկա փոխարժեքով ավելի քան 
380 միլիոն ԱՄՆ դոլար։

Արցախում գործել են շուրջ 300 հանքավայրեր, որոնցից 83-ը մետաղական, 197-ը՝ ոչ մետաղական, 
5-ը՝ վառելանյութի։ Գործել են 36 հիդրոէլեկտրակայաններ։

Տնտեսվարող սուբյեկտների թիվը կազմել է շուրջ 16 000, որից 11 600-ը՝ անհատ ձեռնարկատերեր։

2020 թվականի հունվարի 1-ի դրությամբ մշտական բնակչության թվաքանակը կազմել է 149 000 
մարդ։

Տնտեսության տարբեր ոլորտներում զբաղված է եղել շուրջ 60 000 մարդ, որից շուրջ 45 000-ը եղել 
են վարձու աշխատողներ։

Արցախում գործել են 92 հյուրանոցներ։ 2019 թվականին Արցախ են այցելել ավելի քան 42 000 
միջազգային զբոսաշրջիկներ։ 

Գյուղատնտեսական նշանակության տարածքները կազմել են 580 000 հեկտար։ Մասնավորապես, 
հացահատիկային մշակաբույսերի ցանքատարածքը կազմում էր 80 000 հեկտար, որտեղից 
տարեկան ստացվում էր շուրջ 140 000 տոննա բերք։ Արցախը հացահատիկային մշակաբույսերի 
մասով ինքնաբավ էր, ու բերքի մոտ 25 տոկոսն էլ արտահանվում էր Հայաստան:

Տեխնիկական մշակաբույսերը զբաղեցնում էին 5300 հեկտար, որից ստացվում էր տարեկան շուրջ 
8 000 տոննա բերք, պտղատու այգիները՝ 4400 հեկտար, որի տարեկան բերքը՝ 8600 տոննա։

Խոշոր եղջերավոր անասունների թիվը կազմում էր շուրջ 50 000 գլուխ։

Առկա էր շուրջ 5300 միավոր գյուղատնտեսական տեխնիկա, այդ թվում՝ տրակտորները՝ շուրջ 
1250, բեռնատարներ՝ շուրջ 1500։

Արցախում գործել են 51 նախադպրոցական հիմնարկներ, որտեղ հաճախել են շուրջ 4 000 
երեխաներ, 2606 հանրակրթական դպրոցներ՝ շուրջ 24 000 աշակերտներով, 20 երաժշտական և 
արվեստի դպրոցներ՝ 7 000 սաներով, 10 գրադարան՝ 400 000 միավոր գրքային ֆոնդով։

Եվ սա ամբողջը չէ։

Թադևոս Ավետիսյան

